
ᐅᑭᐅᕆᔭᐅᔪᖅ 2017-2018-ᒧᑦ.  ᐃᓚᐅᔪᖅ ᐅᓂᑉᑳᒥᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐅᓂᑉᑳᖅ ᐱᐊᓄᑦ ᐊᒻᒪᓗ ᐅᐊᐃᓂᓄᑦ 

ᐅᒃᑑᐱᕆ 30, 2017-ᒥᑦ, ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᐅᓚᑦᑎᓚᐅᖅᑐᑦ ᑕᓪᓕᒪᒋᓕᖅᑕᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒥᒃ.  ᐃᓗᐃᑦᑑᖓᔪᖅ ᐅᓂᑉᑳᖅ ᐊᐅᓚᑦᑎᓂᕐᒧᑦ ᓂᕈᐊᖅᑎᑦᑎᓂᕐᒥᒃ ᑕᐃᒪᐅᔪᖅ ᐅᓂᑉᑳᖅ ᑕᐃᔭᐅᔪᒥᑦ ᐅᓂᑉᑳᖅ 
ᑕᓪᓕᒪᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᓚᐅᖅᑑᑉ ᒥᒃᓵᓄᑦ. 

ᖃᓄᐃᓕᐅᕐᓃᑦ 2017-2018 
 

ᐃᓄᓗᒃᑖᑦ ᐃᓚᐅᖃᑕᐅᓂᖏᑦ  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖓᑦ ᐅᔾᔨᕈᓱᒃᑎᑦᑎᓗᑎᒃ 
ᓂᕈᐊᖅᑎᑦᑎᓂᐅᔪᒥᒃ, ᐊᒻᒪᓗ ᐃᑲᔪᖅᑐᕐᓗᒋᑦ ᓄᓇᕗᒻᒥᐅᑕᐃᑦ 
ᐃᓚᐅᖃᑕᐅᓂᖏᑦ ᖃᓄᐃᖓᓂᐊᕐᓂᕆᔭᖓᓄᑦ ᓂᕈᐊᖅᑎᑦᑎᓂᐅᔪᑦ 
ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᐅᔪᑦ. 

ᐱᐊᓂᒃ ᐊᒻᒪᓗ ᐅᐊᐃᓂᓂᒃ ᓂᐅᕕᕐᕕᒃᓴᐅᑉ ᒥᒃᓵᓄᑦ ᐃᓄᓗᒃᑖᓂᒃ 
ᑲᑎᒪᑎᑦᑎᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᑭᒑᖅᑐᐃᔪᑦ ᑲᑎᒪᔪᓃᖃᑦᑕᖅᓚᐅᖅᑐᑦ 
ᐄᐳᕆᒥᑦ ᑮᓇᐅᔭᓕᕆᔨᒃᑯᑦ ᑲᑎᒪᑎᑦᑎᑎᓪᓗᒋᑦ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ 
ᑲᖏᖅᖠᓂᕐᒥᑦ.  ᐱᓕᕆᔩᑦ ᒪᓂᒪᖃᑦᑕᓚᐅᖅᑐᑦ ᑭᐅᓂᐊᕐᓗᒋᑦ 
ᐊᐱᖅᑯᑕᐅᔪᓂᒃ ᐃᓄᖕᓄᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᖃᕐᓂᐊᓵᖅᑎᓪᓗᒋᑦ. 

2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᑉ ᒥᒃᓵᓄᑦ ᑐᓴᐅᒪᑎᑦᑎᓂᖅ 

ᖃᑉᓯᐊᕐᔪᖕᓂᒃ ᐱᒋᐊᖅᑎᑦᑎᓚᐅᖅᑐᑦ 
ᑐᓴᐅᒪᑎᓐᓂᐊᕐᓗᒋᑦ ᐊᒻᒪᓗ ᐃᑲᔪᖅᑐᕐᓗᒋᑦ 
ᓂᕈᐊᖃᑕᐅᖁᑉᓗᒋᑦ ᓂᕈᐊᖅᑏᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒥᑦ.  ᓇᓗᓇᐃᔭᒃᑲᓐᓂᑦᑎᐊᖅᓯᒪᔪᑦ 
ᑕᐃᒪᐅᔪᑦ ᐊᕕᒃᑐᖅᓯᒪᔪᕐᓂᑦ. 

ᒪᓕᒐᖅ 
 

ᐊᔾᔨᒌᓕᖅᑐᐃᓂᖅ ᓄᓇᓕᖕᓂᑦ ᐱᒋᐊᖅᑎᑦᑎᔩᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓄᑦ - ᐱᖁᔭᒃᓴᖅ 
49 

ᔫᓂ ᐱᒋᐊᓵᖅᑎᓪᓗᒍ, ᒪᓕᒐᖅ ᓅᑕᐅᓚᐅᖅᑐᖅ ᐲᖅᑕᐅᓂᐊᕐᓗᓂ 
ᓄᓇᓕᖕᒥᑦ ᐱᒋᐊᖅᑎᑦᑎᔩᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᐊᒻᒪᓗ 

ᐋᖅᑭᒋᐊᕐᓗᒍ ᓄᓇᕗᒻᒥ ᓂᕆᐊᖅᑐᓕᕆᓂᕐᒧᑦ ᐱᖁᔭᖅ.  ᑕᒪᓐᓇ 
ᐱᒋᐊᖅᑎᑦᑎᔪᖅ ᐱᔭᒃᓴᐅᑎᖃᑎᒌᖕᓂᐊᕐᓂᖏᑦ ᐊᐅᓚᑦᑎᓂᕐᒧᑦ ᕼᐋᒻᒪᒃᑯᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᓂᕈᐊᖅᑎᑦᑎᓂᕆᖃᑦᑕᖅᑕᖏᓐᓂᒃ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᖕᓂᑦ ᐱᒋᐊᖅᑎᑦᑎᔨᓄᑦ.  
ᓄᑖᑦ ᒪᓕᒐᐃᑦ ᐱᒋᐊᕐᓂᐊᖅᑐᑦ ᐅᒃᑑᐱᕆ 2018-ᒥᑦ ᐋᖅᑭᒋᐊᖅᓯᒪᓗᑎᒃ 
ᐃᓚᖏᓐᓄᑦ ᑲᑎᒪᔨᐅᓂᖏᑦᑕ ᑕᑭᑎᒋᓂᖏᑦ ᕼᐋᒻᓚᒃᑯᓐᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᐅᔪᓄᑦ ᑎᑭᓪᓗᒍ ᑕᐃᑯᖓ ᓄᑖᕐᒧᑦ 
ᐋᖅᑭᐅᒪᔪᕐᒧᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖅ ᓯᑕᒪᒋᔭᐅᔪᒥᑦ ᒪᓐᑎᒥᑦ 
ᐅᒃᑑᐱᕆᑕᒫᑦ - ᐅᒃᑑᐱᕆ 28, 2019-ᒥᑦ.  ᑕᐃᑲᙵᑦ ᐱᒋᐊᕐᓗᓂ, 
ᑲᑎᒪᔨᐅᓂᕆᓂᐊᖅᑕᖏᑦ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᒻᒪᓗ ᕼᐋᒻᓚᒃᑯᑦ 
ᑲᑎᒪᔨᖏᑦ ᓯᑕᒪᓄᑦ ᐅᑭᐅᓅᖃᑦᑕᕐᓂᐊᖅᑐᑦ, 
ᓂᕈᐊᖅᑎᑦᑎᓂᖃᖃᑦᑕᕐᓗᑎᒃ ᐃᓂᐅᔪᓗᒃᑖᓄᑦ ᐃᓱᓕᑦᑕᕌᖓᑕ 
ᑲᑎᒪᔨᐅᓂᖏᑦ.  ᒪᓕᒐᐃᑦ ᐱᔾᔪᑎᖃᖅᑐᑦ ᓂᕈᐊᒐᒃᓴᓄᑦ ᐊᒻᒪᓗ 
ᓂᕈᐊᖅᑎᑦᑎᓂᐅᔪᒧᑦ ᐊᓯᐊᙳᖅᓯᒪᔪᑦ ᐊᔾᔨᒋᓂᖅᓴᐅᖁᑉᓗᒋᑦ ᒪᓕᒐᐃᑦ 
ᒫᓐᓇᐅᔪᖅ ᑕᐃᒪᐅᔪᑦ ᐅᑭᐅᖅᑕᖅᑐᒥᑦ ᓂᕈᐊᖅᑎᑦᑎᓂᕐᓂᑦ. 

2017-ᒥᓗᒃᑖᖅ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᔾᔨᒌᙱᑦᑐᓂᒃ 
ᑲᑎᒪᖃᑕᐅᖃᑦᑕᓚᐅᖅᑐᖅ ᒪᐃᔭᐃᑦ ᑲᑎᒪᓂᖏᓐᓂᑦ, ᐊᕐᕌᒍᑕᒫᖅ 
ᑲᑎᒪᓂᖏᓐᓂᑦ ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᐅᔪᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᑦ ᑲᑎᒪᓂᖏᓐᓂᑦ ᐃᖃᓗᖕᓂᑦ ᐊᒻᒪᓗ 
ᑲᖏᖅᖠᓂᕐᒥᑦ ᑐᑭᓯᑎᑦᑐᒪᑉᓗᒋᑦ ᓄᓇᓕᖕᓂᑦ ᓂᕈᐊᖅᑎᑦᑎᓂᐅᔪᑦ 
ᐊᓯᐊᙳᕐᓂᖏᑦᑕ ᒥᒃᓵᓄᑦ. 

ᐋᖅᑭᒋᐊᖅᓯᓂᖅ ᓇᐃᓈᖅᓯᒪᔪᓄᑦ ᐸᓯᔭᒃᓴᙳᖅᑎᑦᑎᓂᕐᒧᑦ 
ᐊᑐᖅᑕᐅᔪᒃᓴᓄᑦ ᒪᓕᒐᕋᓛᓂᑦ  

ᐋᖅᑭᒋᐊᖅᓯᓂᖅ ᓈᐃᓈᖅᓯᒪᔪᑦ ᐸᓯᔭᒃᓴᙳᖅᑎᑦᑎᓂᕐᒧᑦ ᐊᑐᖅᑕᐅᔪᒃᓴᓄᑦ 
ᒪᓕᒐᕋᓛᓂᑦ ᓅᑕᐅᓚᐅᖅᑐᖅ ᐊᑭᓕᒐᒃᓴᖃᓕᖅᑎᑦᑐᖕᓇᕐᓗᒋᑦ 
ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᐱᓕᕆᐊᖃᙱᑦᑐᑦ ᐊᒻᒪᓗ 
ᑐᓂᐅᑎᒋᑉᓗᒋᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓖᑦ 
ᐃᓱᓕᖅᑳᖅᑎᓐᓇᒍ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᑭᖑᓂᐊᒍᑦ 
ᐅᑉᓗᕆᔭᐅᔪᑦ.  ᑖᒻᓇ ᒪᓕᒐᖅ ᐊᑐᓕᓚᐅᖅᑐᖅ ᓯᕗᓪᓕᖅᐹᒥᑦ 2017 
ᑭᑐᓗᒃᑖᓂᑦ ᓂᕈᐊᖅᑎᑦᑎᓂᖃᕐᒪᑕ. 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐅᓂᑉᑳᖅ 
 

ᐱᐊᓄᑦ ᐊᒻᒪᓗ ᐅᐊᐃᓂᓄᑦ ᓂᐅᕕᕐᕕᒃᓴᖅ ᐃᖃᓗᒃᑑᑦᑎᐊᕐᒥᑦ 
ᐊᒻᒪᓗ ᑲᖏᖅᖠᓂᕐᒥᑦ 

ᒫᑦᓯ 27, 2017-ᒥᑦ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓐᓂᑦ ᑎᓕᓯᓚᐅᖅᑐᖅ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᖃᖁᔨᑉᓗᓂ ᒪᐃ 1, 2017-ᒥᑦ ᖃᐅᔨᓂᐊᕐᓗᑎᒃ 
ᐃᓱᒪᒋᔭᖏᓐᓂᒃ ᓂᕈᐊᖅᑏᑦ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᑲᖏᖅᖠᓂᕐᒥᑦ 
ᐅᒃᑯᐃᖅᓯᓇᔭᖅᐸᑕ ᐱᐊᓂᒃ ᐊᒻᒪᓗ ᐅᐊᐃᓂᓂᒃ ᓂᐅᕕᕐᕕᖕᓂᑦ 
ᓄᓇᓕᖓᓐᓂᑦ. 

ᓂᕈᐊᖅᑏᑦ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᑲᖏᖅᖠᓂᕐᒥᑦ ᓂᕈᐊᓚᐅᖅᑐᑦ 
ᐃᑲᔪᖅᑐᐃᑉᓗᑎᒃ ᐊᐱᖅᑯᑎᒥᒃ, ‘ᐄ’-ᒧᑦ 83%-ᖑᔪᑦ ᐃᖃᓗᒃᑑᑦᑎᐊᕐᒥᑦ 
ᓂᕈᐊᖅᖢᑎᒃ ᐊᒻᒪᓗ 75%-ᖑᔪᑦ ᑲᖏᖅᖠᓂᕐᒥᑦ ᓂᕈᐊᖅᖢᑎᒃ. 

ᐱᔾᔪᑕᐅᔪᖅ 

ᓄᓇᓖᒃ ᐃᖃᓗᒃᑑᑦᑎᐊᖅ ᐊᒻᒪᓗ ᑲᖏᖅᖠᓂᖅ ᐊᑐᓂ ᑐᓂᓯᓚᐅᖅᑑᒃ 
ᒥᓂᔅᑕᐅᔪᒧᑦ ᐱᔭᒃᓴᐅᑎᖃᖅᑐᒧᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᓐᓄᑦ (ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ) ᐊᑎᓕᐅᓚᐅᖅᑐᑦ ᓄᓇᓕᖕᒥᐅᐃᑦ ᑎᓕᓯᑉᓗᑎᒃ 
ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᖃᖁᔨᑉᓗᑎᒃ 
ᐅᒃᑯᐃᖅᓯᔪᖕᓇᙱᒻᒪᖔᑕ ᐱᐊᓂᒃ ᐊᒻᒪᓗ ᐅᐊᐃᓂᓂᒃ ᓂᐅᕕᕐᕕᖕᒥᑦ 
ᓄᓇᓕᖓᓐᓂᑦ. 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᓕᐅᕆᐊᖃᕐᓃᑦ 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᔨᐅᑉᓗᑎᒃ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᑎᓕᓯᔪᖅ ᐊᐱᖅᑯᑏᑦ ᒥᒃᓵᓄᑦ ᖃᓄᐃᖓᓂᐅᔪᑦ  
ᐊᑐᓕᖅᑎᑦᑎᓂᖃᔾᔮᙱᓐᓂᖓᓄᑦ ᑭᓯᐊᓂ ᒪᓕᒃᑎᑦᑎᓂᐊᖅᑐᖅ 
ᐃᓱᒪᓕᐅᕆᓂᕐᒥᒃ ᑲᔪᓯᑎᑦᑎᓂᕐᒧᑦ ᐅᕝᕙᓘᓐᓃᑦ ᐅᒃᑯᐃᖅᓯᓂᐊᖏᓪᓗᑎᒃ 
ᐱᐊᓄᑦ ᐊᒻᒪᓗ ᐅᐊᐃᓂᓄᑦ ᓂᐅᕕᕐᕕᖕᒥᑦ ᐃᖃᓗᒃᑑᑦᑎᐊᕐᒥᑦ 
ᐊᒻᒪᓗ/ᐅᕝᕙᓘᓐᓃᑦ ᑲᖏᖅᖠᓂᕐᒥᑦ.  ᑎᓕᓯᓃᑦ ᑐᑭᓕᐅᕐᒥᔪᑦ ᓂᕈᐊᖅᑏᑦ 
ᐊᔪᙱᓐᓂᖏᑦ ᐊᔾᔨᒋᓂᐊᖅᖢᓂᒋᑦ ᓂᕈᐊᕌᖓᑕ ᒪᓕᒐᓕᐅᖅᑎᓂᒃ. 

 

 

ᐃᓄᖕᓂᒃ ᐃᓚᐅᑎᑦᑎᓂᖅ 
 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ 
ᑲᑎᒪᑎᑦᑎᓂᖃᓚᐅᖅᑐᑦ 
ᐃᖃᓗᒃᑑᑦᑎᐊᕐᒥᑦ (ᐄᐳᕆ 19, 2017-
ᒥᑦ) ᐊᒻᒪᓗ ᑲᖏᖅᖠᓂᕐᒥᑦ (ᐄᐳᕆ 6, 
2017-ᒥᑦ) ᖃᐅᔨᑎᑦᑎᔪᒪᑉᓗᑎᒃ 
ᑐᑭᓯᐅᒪᔾᔪᑎᓂᒃ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒧᑦ ᐊᐱᖅᑯᑕᐅᔪᒥᒃ ᐊᒻᒪᓗ ᓂᕈᐊᕈᖕᓇᕐᓂᐅᓂᐊᖅᑐᓂᒃ. 

ᓇᓗᓇᐃᔭᖅᓯᒪᔪᑦ ᐱᐊᓄᑦ ᐊᒻᒪᓗ ᐅᐊᐃᓂᓄᑦ ᓂᐅᕕᕐᕕᒃᓴᐅᑉ ᒥᒃᓵᓄᑦ  

• ᐱᐊᓄᑦ ᐊᒻᒪᓗ ᐅᐊᐃᓂᓄᑦ ᓂᐅᕕᕐᕕᒃᓴᖅ ᓄᓇᕗᒻᒥ ᒐᕙᒪᒃᑯᓐᓄᑦ 
ᐊᐅᓚᑕᐅᓇᔭᖅᑐᖅ.  ᓂᐅᕕᕐᕕᒃ ᖃᑉᓯᐊᕐᔪᖕᓂᑐᐃᓐᓇᖅ 
ᓂᐅᕕᐊᒃᓴᖃᖃᑦᑕᕐᓗᓂ ᐱᐊᓂᒃ ᐊᒻᒪᓗ ᐅᐊᐃᓂᓂᒃ. 

• ᐊᖏᓛᒃᑯᑦ ᑭᒡᓕᖃᕐᓗᑎᒃ ᖃᑉᓯᐅᔪᓂᒃ ᐱᐊᓂᒃ ᐊᒻᒪᓗ ᐅᐊᐃᓂᓂᒃ 
(ᖃᐅᔨᔭᐅᓂᐊᖅᑐᖅ ᑭᖑᓂᒃᑲᓐᓂᐊᒍᑦ) ᖃᐅᑕᒫᑦ 
ᓂᐅᕕᖅᑕᐅᖃᑦᑕᕈᖕᓇᕐᓂᐊᖅᑐᑦ ᐃᒥᕐᓂᐊᖅᑕᒥᖕᓂᒃ ᓄᓇᓕᖕᒥᑦ. 

• ᑭᑐᑐᐃᓐᓇᐃᑦ ᓂᐅᕕᕐᕕᖕᒥᑦ ᐋᖅᑭᒃᓯᔭᕆᐊᖃᕐᓂᐊᖅᑐᑦ 
ᐊᑐᖅᑕᐅᖏᓐᓇᕐᓂᐊᖅᑐᒥᒃ ᑐᖅᑯᖅᓯᓯᒪᕝᕕᖕᒥᑦ. 

• ᐊᔾᔨᖃᖅᑐᒥᒃ ᓇᓗᓇᐃᒃᑯᑕᖃᕆᐊᖃᕐᓂᐊᖅᑐᑦ 
ᓂᐅᕕᖅᑕᐅᔪᓗᒃᑖᓄᑦ. 

• ᐱᐊᓪᓗ ᐅᐊᐃᓃᓪᓗ ᐊᓯᐊᓄᑦ ᓄᓇᓕᖕᒧᙵᐅᔾᔭᐅᓂᖏᑦ, 
ᓂᐅᕕᖅᑐᖅ ᐱᔭᒃᓴᐅᑎᖃᕐᓂᐊᖅᑐᖅ ᒪᓕᒋᐊᖃᖅᑐᓂᒃ 
ᓱᓇᑐᐃᓐᓇᓄᑦ ᑭᒡᓕᖃᖅᑎᑦᑎᓂᐅᔪᓄᑦ ᐊᑐᖅᑕᐅᖃᑦᑕᖅᑐᓄᑦ 
ᓄᓇᓕᖏᓐᓂᑦ. 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᓄᓗᒃᑖᓄᑦ ᑐᕌᖓᔪᓂᒃ 
ᒪᓂᒪᑎᑦᑎᓚᐅᖅᑐᑦ ᑐᑭᓯᐅᒪᔾᔪᑎᓂᒃ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒧᑦ ᐊᐱᖅᑯᑕᐅᔪᒥᒃ ᐊᒻᒪᓗ ᐊᔾᔨᒌᙱᑦᑐᓂᒃ 
ᓂᕈᐊᖃᑕᐅᔪᖕᓇᕐᓂᐅᔪᓂᒃ ᓄᓇᓕᖕᒥᑦ ᓈᓚᒡᕕᐊᓛᒃᑯᑦ, ᑐᓴᒐᒃᓴᑎᒍᑦ, 
ᑕᓚᕕᓴᒃᑯᑦ, ᑎᑎᖅᑲᑎᒎᖅᑐᒃᑯᑦ ᐊᒻᒪᓗ ᖃᕆᑕᐅᔭᒃᑯᑦ ᐃᓄᖕᓄᑦ 
ᑐᕌᖓᔪᒃᑯᑦ. 

ᓂᕈᐊᕈᖕᓇᖅᑐᑦ ᐊᑎᖏᓐᓄᑦ ᐊᑎᓕᐅᕆᓃᑦ ᐊᒻᒪᓗ 
ᑐᑭᓯᐅᒪᔾᔪᑎᓕᕆᓂᕐᒧᑦ ᑎᑎᕋᕐᕕᒃ 
 

ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᑲᖏᖅᖠᓂᕐᒥᑦ ᓂᕈᐊᖅᑐᓕᕆᔨᐅᔪᑦ 
ᑎᑎᕋᕐᕕᖃᓚᐅᖅᑐᑦ ᐅᒃᑯᐃᖓᑉᓗᑎᒃ ᐃᓄᖕᓄᑦ ᐄᐳᕆ 18-ᒥᑦ 24-ᒧᑦ 
ᑐᑭᓯᐅᒪᔾᔪᑎᓂᒃ ᒪᓂᒪᑎᑦᑎᑉᓗᑎᒃ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᑎᓕᐅᕈᖕᓇᖅᖢᑎᒃ ᓂᕈᐊᖅᑏᑦ 
ᐅᕝᕙᓘᓐᓃᑦ ᐊᓯᐊᙳᖅᓯᔭᕆᐊᖃᖅᐸᑕ ᑐᑭᓯᐅᒪᔾᔪᑎᖏᓐᓂᒃ 
ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᓂᒃ. 

ᓂᕈᐊᕈᖕᓇᕐᓂᐅᔪᑦ 
 

ᑭᓇᑐᐃᓐᓇᖅ ᑲᓇᑕᒥᐅᑕᖅ, 18-ᓂᒃ ᐅᑭᐅᖃᖅᖢᓂ ᐅᖓᑖᓄᓪᓘᓐᓃᑦ 
ᒪᐃ 1-ᒥᑦ, ᓂᕈᐊᖃᑕᐅᓂᖅ ᐊᔪᓕᖅᑎᑕᐅᓯᒪᙱᑦᑐᖅ, ᓄᓇᕗᒻᒥᐅᑕᖅ 
ᐊᑕᐅᓯᖅ ᐅᑭᐅᕐᒧᑦ ᐅᖓᑖᓄᓪᓘᓐᓃᑦ ᓄᓇᓕᖕᒥᐅᑕᐅᑉᓗᓂᓗ ᒪᐃ 1-
ᒥᑦ ᓂᕈᐊᖃᑕᐅᔪᖕᓇᖅᑐᖅ.  

ᓂᕈᐊᖅᐸᒌᕐᓇᐃᑦ 
 

ᐅᕐᓂᒍᑎᔪᖕᓇᖅᑐᖅ ᓂᕈᐊᕐᕕᒃᑕᖃᓚᐅᖅᑐᖅ ᐅᑉᓛᖓᓂᑦ ᐄᐳᕆ 24, 
2017-ᒥᑦ ᑕᒪᐃᓐᓂᑦ ᑲᖏᖅᖠᓂᕐᒥᑦ ᐊᒻᒪᓗ ᐃᖃᓗᒃᑑᑦᑎᐊᕐᒥᑦ 
ᓂᕈᐊᖅᑎᓗᒃᑖᓄᑦ ᓂᕈᐊᕆᐊᖅᑐᕐᕕᖕᒧᙵᐅᓂᖅ ᐊᔪᖅᑐᓄᑦ.   

ᓂᕈᐊᖅᐸᒌᕐᓂᖅᑕᖃᓚᐅᖅᑐᖅ ᑲᖏᖅᖠᓂᕐᒥᑦ ᐃᖃᓗᒃᑑᑦᑎᐊᕐᒥᓗ 
ᐅᑉᓗᕈᒥᑖᓂᒃᑎᓪᓗᒋᑦ ᐄᐳᕆ 24, 2017-ᒥᑦ. 

ᐊᔾᔨᐅᖏᑦᑐᖅ ᓂᕈᐊᕈᑎᒃᑯᑦ (ᑎᑎᖅᑲᑎᒎᕆᐊᓕᒃ) ᓂᕈᐊᕈᖕᓇᓚᐅᖅᑐᑦ 
ᓂᕈᐊᖃᑕᐅᓂᖅ ᐊᔪᙱᑦᑐᑦ ᐊᐅᓪᓚᖅᓯᒪᒍᑎᒃ ᓄᓇᓕᖓᓐᓂᒃ 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖑᑎᓪᓗᒍ.  
ᓂᕈᐊᖅᑎᓂᑦ ᐃᓚᐅᔪᑦ ᐃᓕᓐᓂᐊᖅᑏᑦ, ᐱᓕᕆᔭᖅᑐᖅᖢᑎᒃ 
ᕿᑲᕆᐊᖅᑐᖅᖢᑎᒡᓘᓐᓃᑦ ᐊᐅᓪᓚᖅᓯᒪᔪᓄᑦ, ᐊᒻᒪᓗ ᑎᒍᔭᐅᓯᒪᔪᓄᑦ 
ᐊᓄᓪᓚᒃᓰᕝᕕᖕᓂᑦ. 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᓂᕈᐊᕐᓇᐅᑉ ᐅᑉᓗᖓ 

ᓂᕈᐊᖅᑎᑦᑎᓚᐅᖅᑐᑦ ᒪᐃ 1, 2017-ᒥᑦ ᓂᕈᐊᖃᑕᐅᓂᖅ 
ᐊᔪᙱᑦᑐᓗᒃᑖᓄᑦ ᓂᕈᐊᖅᐸᒌᕌᓂᓚᐅᖏᑦᑐᓄᑦ. 

ᐊᑎᓕᐅᖅᓯᒪᔪᑦ ᑲᑐᔾᔨᖃᑎᒌᑦ 

ᐊᑎᓕᐅᖅᓯᒪᔪᓂᒃ ᑲᑐᔾᔨᖃᑎᒌᓂᒃ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒧᑦ ᐱᑕᖃᓚᐅᖏᑦᑐᖅ. 

ᐅᓐᓂᕐᓘᑕᐅᔪᑦ, ᖃᐅᔨᓴᐃᓃᑦ ᐊᒻᒪᓗ ᐸᓯᔭᒃᓴᙳᖅᑎᑦᑎᓃᑦ 

ᐅᓐᓂᕐᓗᒃᑐᖃᓚᐅᖏᑦᑐᖅ, ᖃᐅᔨᓴᐃᓂᖅᑕᖃᙱᖦᖢᓂ 
ᐸᓯᔭᒃᓴᙳᖅᑎᑕᐅᔪᖃᙱᖦᖢᓂᓘᓐᓃᑦ. 

ᐊᑐᕆᐊᖃᓚᐅᖅᑐᑦ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓴᙱᓂᓂ ᐊᑐᕆᐊᖃᓚᐅᙱᑕᖓ 
ᐱᖁᔭᕐᒥᑦ ᐊᑐᕆᐊᖃᕐᓂᕐᒧᑦ ᐊᔾᔨᐅᙱᑦᑐᓂᒃ ᐱᔪᓄᑦ. 

ᐃᖃᓗᒃᑑᑦᑎᐊᕐᒥᑦ ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ ᐊᐱᖅᑯᑕᐅᔪᒥᒃ:  

“ᐃᑲᔪᖅᑐᐃᕕᑦ ᐱᐊᓄᑦ ᐊᒻᒪᓗ ᐅᐊᐃᓂᓄᑦ ᓂᐅᕕᕐᕕᖕᒥᒃ 
ᐅᒃᑯᐃᖅᓯᖁᔨᑉᓗᑎᑦ ᐃᖃᓗᒃᑑᑦᑎᐊᕐᒥᑦ?” 

 

         ᐄ               ᐋᒃᑲ 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓃᑦ 
ᐃᖃᓗᒃᑑᑦᑎᐊᖅ 

 

 

 

 

 

 

 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ 

ᓂᕈᐊᕆᐊᖅᑐᕐᕕᒃ ᐄ ᐋᒃᑲ ᓈᓴᖅᑕᐅᖃᑕᐅᙱᑦᑐᑦ 
ᓂᕈᐊᕈᑏᑦ 

ᑲᑎᖦᖢᒋᑦ 
ᓂᕈᐊᕈᑕᐅᔪᑦ 

ᐊᑎᓕᐅᖅᓯᒪᔪᑦ 
ᓂᕈᐊᖅᑏᑦ ᓂᕈᐊᕆᐊᖅᑐᖅᑐᑦ 

ᓂᕈᐊᖅᐸᒌᕐᓇᐃᑦ 30 2 0 32 - - 

ᓂᕈᐊᕐᓇᐅᑉ ᐅᑉᓗᖓ A-K 156 30 0 186 - - 

ᓂᕈᐊᕐᓇᐅᑉ ᐅᑉᓗᖓ L-Z 163 39 0 202 - - 

ᑲᑎᖦᖢᒋᑦ ᓂᕈᐊᕈᑕᐅᔪᑦ 349 71 0 420 825 50.9% 

ᓂᕈᐊᖅᑐᓕᕆᔨ      
ᒌᓖᓐ ᐱᒐᓪᓚᒃ 
ᑎᑎᖅᑲᐅᓯᕝᕕᒃ 1114 
ᐃᖃᓗᒃᑑᑦᑎᐊᖅ, 
ᓄᓇᕗᑦ 
X0B 0C0 

ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖓ      
ᓈᓐᓯ ᐊᖑᓚᓕᒃ 
ᑎᑎᖅᑲᐅᓯᕝᕕᒃ 1180 
ᐃᖃᓗᒃᑑᑦᑎᐊᖅ, 
ᓄᓇᕗᑦ 
X0B 0C0 

ᑲᖏᖅᖠᓂᕐᒥᑦ ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ ᐊᐱᖅᑯᑕᐅᔪᒥᒃ: 

“ᐃᑲᔪᖅᑐᐃᕕᑦ ᐱᐊᓄᑦ ᐊᒻᒪᓗ ᐅᐊᐃᓂᓄᑦ ᓂᐅᕕᕐᕕᖕᒥᒃ 
ᐅᒃᑯᐃᖅᓯᖁᔨᑉᓗᑎᑦ ᑲᖏᖅᖠᓂᕐᒥᑦ?” 

 

          ᐄ             ᐋᒃᑲ 

ᑲᖏᖅᖠᓂᖅ 
 

 

 

 

 

 

 

 
 

ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ 

ᓂᕈᐊᕆᐊᖅᑐᕐᕕᒃ ᐄ ᐋᒃᑲ ᓈᓴᖅᑕᐅᖃᑕᐅᙱ
ᑦᑐᑦ ᓂᕈᐊᕈᑏᑦ 

ᑲᑎᖦᖢᒋᑦ 
ᓂᕈᐊᕈᑕᐅᔪᑦ 

ᐊᑎᓕᐅᖅᓯᒪᔪᑦ 
ᓂᕈᐊᖅᑏᑦ ᓂᕈᐊᕆᐊᖅᑐᖅᑐᑦ 

ᓂᕈᐊᖅᐸᒌᕐᓇᐃᑦ 42 9 1 52 - - 

ᓂᕈᐊᕐᓇᐅᑉ ᐅᑉᓗᖓ A-J 116 39 0 155 - - 

ᓂᕈᐊᕐᓇᐅᑉ ᐅᑉᓗᖓ K-O 113 28 1 142 - - 

ᓂᕈᐊᕐᓇᐅᑉ ᐅᑉᓗᖓ P-Z 101 51 4 156 - - 

ᑲᑎᖦᖢᒋᑦ ᓂᕈᐊᕈᑕᐅᔪᑦ 372 127 6 505 1311 38.5% 

ᓂᕈᐊᖅᑐᓕᕆᔨ      
ᓕᓇᑦ ᑎᑐᐊ 
ᑎᑎᖅᑲᐅᓯᕝᕕᒃ 411 
ᑲᖏᖅᖠᓂᖅ, 
ᓄᓇᕗᑦ 
X0C 0G0 
 

ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖓ 
ᑎᐅᕆ ᑯᓱᒐᖅ 
ᑎᑎᖅᑲᐅᓯᕝᕕᒃ 118 
ᑲᖏᖅᖠᓂᖅ, ᓄᓇᕗᑦ 
X0C 0G0 

ᓄᓇᓕᖕᒥᑦ ᐃᒥᐊᓗᖕᓄᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᖃᖅᑎᑦᑎᖃᑦᑕᖅᑐᑦ ᐱᔾᔪᑎᑉᓗᒋᑦ ᑮᓇᐅᔭᓕᕆᔨᒃᑯᑦ, 
ᐃᒥᐊᓗᖕᓂᒃ ᐊᐅᓚᑦᑎᔨᒃᑯᑦ.  ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓃᑦ ᐊᐅᓚᑕᐅᖃᑦᑕᖅᑐᑦ ᒪᓕᒃᖢᒋᑦ ᓄᓇᓕᖕᒥᑦ ᐱᑎᑦᑎᔩᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ (ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭ-ᖏᐅᖏᑦᑐᖅ) ᐊᒻᒪᓗ ᐱᒋᐊᖅᑎᑕᐅᖃᑦᑕᖅᑐᑦ 
ᐊᑎᓕᐅᖅᑕᐅᓯᒪᔪᒃᑯᑦ 20-ᓄᑦ ᐅᖓᑖᓄᓪᓘᓐᓃᑦ ᓂᕈᐊᖅᑎᓄᑦ 
ᓄᓇᓕᖕᒥᑦ.  ᐊᓯᐊᙳᖅᑎᑦᑎᓂᐊᕐᓗᓂ, 60%-ᓗᐊᑦ ᐊᑐᖅᑐᑦ 
ᓂᕈᐊᕈᑕᐅᔪᑦ ᐃᑲᔪᖅᑐᐃᔭᕆᐊᖃᖅᑐᑦ ᒪᓕᒐᙳᖅᑎᑕᐅᔪᒪᔪᓂᒃ. 

ᖃᒪᓂᑦᑐᐊᖅ  

ᔭᓄᐊᕆ 22, 2018-ᒥᑦ ᖃᒪᓂᑦᑐᐊᕐᒥᑦ ᓂᕈᐊᖅᑏᑦ ᐊᐱᕆᔭᐅᓚᐅᖅᑐᑦ, 
“ᐃᑲᔪᖅᑐᐃᕕᑦ ᐃᓱᓕᑕᐅᖁᑉᓗᒍ ᒫᓐᓇᐅᔪᖅ ᐋᖅᑭᐅᒪᔪᖅ ᐃᒥᐊᓗᖕᓂᒃ 
ᑭᒡᓕᖃᖅᑎᑦᑎᓂᐅᔪᖅ ᖃᒪᓂᑐᐊᕐᒥᑦ ᐊᒻᒪᓗ 
ᑭᒡᓕᖃᖅᑎᑕᐅᙱᓕᕐᓗᑎᒃ ᐊᒻᒪᓗ ᒪᓕᒐᐅᔪᑦ ᐃᒥᐊᓗᐃᑦ ᒥᒃᓵᓄᑦ 
ᓄᓇᕗᒻᒥ ᐊᑐᖅᑕᑐᐊᕆᓕᕐᓗᒋᑦ?”   

ᓄᓇᓕᖕᒥᐅᑕᐃᑦ ᓂᕈᐊᖃᑕᐅᓂᖅ ᐊᔪᙱᑦᑐᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑎᑦᑎᓂᕐᒥᑦ ᐃᒪᓐᓇᐃᑉᐸᑕ: 

• ᑲᓇᑕᒥᐅᑕᐅᓗᑎᒃ 
• 19 ᐅᖓᑖᓄᓪᓘᓐᓃᑦ ᐅᑭᐅᖃᕐᓗᑎᒃ ᔭᓄᐊᕆ 22-ᒥᑦ 
• ᖃᒪᓂᑦᑐᐊᕐᒥᐅᑕᐅᓯᒪᓗᑎᒃ ᑕᖅᑭᓄᑦ 12-ᓄᑦ ᔭᓄᐊᕆ 22-ᒥᑦ 

302-ᖑᔪᓂᑦ ᓂᕈᐊᖅᑏᑦ ᓂᕈᐊᖅᑐᓂᑦ, 179-ᖑᔪᑦ ᐅᕝᕙᓘᓐᓃᑦ 
60.1%-ᖑᔪᑦ ᓂᕈᐊᓚᐅᖅᑐᑦ “ᐄ”-ᒥᒃ 119-ᓕ ᐅᕝᕙᓘᓐᓃᑦ 39.9%-
ᖑᔪᑦ ᓂᕈᐊᖅᖢᑎᒃ “ᐋᒃᑲ”-ᒥᒃ.  ᓯᑕᒪᐃᑦ ᓂᕈᐊᕈᑕᐅᔪᑦ 
ᓈᓴᖅᑕᐅᖃᑕᐅᓚᐅᖏᑦᑐᑦ.  ᓂᕈᐊᕆᐊᖅᑐᓚᐅᖅᑐᑦ ᖃᒪᓂᑦᑐᐊᕐᒥᑦ 
32%-ᖑᓚᐅᖅᑐᑦ.   

ᐱᓂᑰᓯᒪᔪᑦ ᐱᔾᔪᑎᒋᑉᓗᒋᑦ, ᓂᕈᐊᕆᐊᖅᑐᓚᐅᖅᑐᑦ 2007-ᒥᑦ 
ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ 
ᖃᒪᓂᑦᑐᐊᕐᒥᑦ 25%-ᖑᓚᐅᖅᑐᑦ.  

60% ᐅᖓᑖᓄᓪᓘᓐᓂ ᓂᕈᐊᕈᑕᐅᔪᑦ ᐃᑲᔪᖅᑐᐃᓚᐅᕐᒪᑕ, ᒫᓐᓇᐅᔪᖅ 
ᐋᖅᑭᐅᒪᔪᑦ ᐃᒥᐊᓗᐃᑦ ᑭᒡᓕᖃᖅᑎᑕᐅᓂᖏᑦ ᖃᒪᓂᑦᑐᐊᕐᒥᑦ 
ᐊᑐᕈᖕᓃᖅᑎᑕᐅᓂᐊᖅᑐᑦ, ᖃᒪᓂᑦᑐᐊᕐᒥᑦ ᐃᒥᐊᓗᐃᑦ ᒥᒃᓵᓄᑦ 
ᑲᑎᒪᔨᕋᓛᑦ ᓄᖅᑲᖅᑎᑕᐅᓗᑎᒃ, ᐊᒻᒪᓗ ᓄᓇᓕᒃ ᐊᑐᕐᓂᐊᓕᖅᖢᓂ 
ᐊᑐᖅᑕᐅᔪᓂᒃ ᐃᒥᐊᓗᐃᑦ ᒥᒃᓴᓄᑦ ᒪᓕᒐᕐᓂᒃ ᓄᓇᕗᒻᒧᑦ.  

2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ 

ᐅᓂᑉᑳᖅ ᑕᓪᓕᒪᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᐅᓚᐅᖅᑑᑉ ᒥᒃᓵᓄᑦ 
ᐃᓗᐃᑦᑑᖓᔪᒥᒃ ᐅᓂᑉᑳᖑᔪᖅ ᐊᐅᓚᑦᑎᓂᐅᔪᒥᒃ 
2017 ᑭᑐᓗᒃᑖᖅ ᓂᕈᐊᖅᑎᑦᑎᓂᕐᒧᑦ.  ᐅᓂᑉᑳᖅ 
ᐱᔭᐅᔪᖕᓇᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓂᑦ (www.elections.nu.ca), 
ᐅᕚᓘᓐᓃᑦ ᖃᐅᔨᒋᐊᕐᕕᒋᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ. 
 

ᐱᓕᕆᔨᑖᖅᑐᕐᓂᖅ ᐊᒻᒪᓗ ᐊᔪᕈᖕᓃᖅᓴᐃᓂᖅ 
ᓂᕈᐊᖅᑎᑦᑎᓂᕐᒧᑦ ᐱᓕᕆᔨᓂᒃ 

22 ᓂᕈᐊᖅᑐᓕᕆᔩᑦ ᐊᒻᒪᓗ 39 ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ 
ᐱᓕᕆᔨᑖᖑᓚᐅᖅᑐᑦ 2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ.  
ᐊᔪᕈᖕᓃᖅᓴᖅᑕᐅᓗᒃᑖᓚᐅᖅᑐᑦ ᓯᑕᒪᐃᖅᖢᒋᑦ, ᐱᖓᓱᓄᑦ-ᐅᑉᓗᓄᑦ 
ᐃᓕᓐᓂᐊᖅᑎᑕᐅᑉᓗᑎᒃ ᐋᒋᓯᒥᑦ ᐊᒻᒪᓗ ᓯᑎᐱᕆᒥᑦ.   

ᓂᕈᐊᖅᑐᓕᕆᔩᑦ ᐊᒻᒪᓗ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᑦ 
ᐱᓕᕆᔨᑖᖅᑐᕆᐊᖃᓚᐅᖅᑐᑦ ᐊᔪᕈᖕᓃᖅᓴᕐᓗᒋᓪᓗ ᓇᐃᑦᑑᔪᒧᑦ 
ᐱᓕᕆᔨᒋᓂᐊᕐᓗᒋᑦ ᓂᕈᐊᖅᐸᒌᕐᓇᒥᑦ, ᐅᕐᓂᒍᑎᔪᖕᓇᖅᑐᒧᑦ, ᐊᒻᒪᓗ 
ᓂᕈᐊᕐᓇᐅᑉ ᐅᑉᓗᖓᓂᑦ ᓂᕈᐊᕆᐊᖅᑐᕐᕕᖕᓂᑦ.  41-ᓂᒃ 
ᖁᑦᑎᖕᓂᖅᓴᒥᑦ ᐃᓕᓐᓂᐊᖅᑏᑦ ᐱᓕᕆᔨᐅᖃᑕᐅᓚᐅᖅᑐᑦ 
ᓄᓇᓕᖓᓐᓂᑦ ᐱᒋᐊᖅᑎᑕᐅᔪᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᑲᔪᖅᑐᐃᑉᓗᑎᒃ ᐃᓕᓐᓂᐊᖅᑎᓂᒃ 15-ᓂᒃ ᐅᑭᐅᓖᑦ ᐅᖓᑖᓄᓪᓗ 
ᐆᒃᑐᖁᔨᑉᓗᑎᒃ ᐃᓚᖏᓐᓄᑦ ᐃᓂᐅᔪᓄᑦ. 

 

 

ᑲᑉᐳᔾᔭᓅᖅᑐᒃᑯᑦ ᑐᑭᓯᐅᒪᔾᔪᑎᓕᕆᓂᖅ 
ᑐᓴᐅᒪᖃᑦᑕᐅᑎᓕᕆᓂᕐᓗ 

ᑲᑉᐳᔾᔭᓅᖅᑐᒃᑯᑦ ᑐᑭᓯᐅᒪᔾᔪᑎᓕᕆᓂᖅᑕᖃᖅᑎᑕᐅᓚᐅᖅᑐᑦ ᐊᑐᓂ 
ᑭᒡᒐᖅᑐᖅᑕᐅᕝᕖᑦ ᖃᕆᑕᐅᔭᐃᑦ ᐃᒧᑦᑕᖅᑐᑦ ᐊᑐᓂ ᓂᕈᐊᖅᑐᓕᕆᔨᓄᑦ 
ᐊᒻᒪᓗ ᐃᑲᔪᖅᑎᖏᓐᓄᑦ, ᖃᕆᑕᐅᔭᒃᑰᕈᑎᖃᖅᖢᑎᒃ ᐊᑐᓂ ᓄᓇᓖᑦ 
4G-ᓂᒃ 3G-ᓂᒡᓘᓐᓃᑦ ᓴᕕᒐᐅᔭᖃᕆᐊᖃᙱᑦᑐᓂᒃ ᒪᓕᒃᖢᒋᑦ 
ᐱᔨᑦᑎᕋᐅᑕᐅᔪᑦ ᕿᓂᖅ-ᑯᓐᓄᑦ.  ᐊᒥᓱᓕᐅᕈᑎᓂᒃ ᐊᒻᒪᓗ 
ᐊᔾᔨᓕᐅᕆᖃᑦᑕᖅᑐᓂᒃ ᐱᓚᐅᖅᑐᑦ ᖃᕆᑕᐅᔭᒧᑦ ᐃᓚᒋᔭᐅᔪᓂᒃ 
ᓂᕈᐊᖅᑐᓕᕆᔩᑦ ᐃᑲᔪᖅᑎᖏᑦᑕ ᐱᔭᕆᐊᖃᖅᑕᖏᓐᓄᑦ.   

ᐅᖃᓘᑎᐊᓛᖃᖅᑎᑕᐅᓚᐅᖅᑐᑦ 15 ᓂᕈᐊᖅᑐᓕᕆᔩᑦ, ᐊᒻᒪᓗ 7-ᓂᒃ 
ᐅᖃᓘᑎᓂᒃ ᑎᑭᓴᐃᑉᓗᑎᒃ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖏᓐᓄᑦ 
ᓄᓇᓕᖓᓐᓂᒃ ᐅᖃᓘᑎᐊᓛᓂᒃ ᐊᑐᕐᓂᖅ ᐊᔪᖅᑐᓄᑦ.  ᖃᕆᑕᐅᔭᒃᑯᑦ 
ᐅᖃᓗᖃᑦᑕᐅᑎᓂᕐᒧᑦ ᐊᑐᖅᑐᓂᒃ ᒪᓂᒪᑎᑕᐅᓚᐅᖅᑐᑦ ᐃᒧᑦᑕᖅᑐᑦ 
ᖃᕆᑕᐅᔭᓄᑦ ᐅᖃᓘᑎᕋᓗᐃᑦ ᐊᔪᓕᐊᓪᓚᒐᔭᖅᐸᑕ. 

ᓄᓇᙳᐊᓕᕆᔨᔾᔪᑎ ᖃᕆᑕᐅᔭᒃᑯᑦ 
ᓄᓇᓕᖕᒥᑦ ᐃᓄᖕᒧᑦ ᓇᖕᒥᓂᕆᔭᐅᔪᖅ ᑲᒻᐸᓂ ᐱᓕᕆᐊᖃᖅᖢᑎᒃ 
ᓄᓇᙳᐊᓕᕆᔨᔾᔪᑎ ᖃᕆᑕᐅᔭᒃᑯᑦ ᐅᑉᓗᒥᒨᓕᖅᑐᐃᓚᐅᖅᑐᖅ 
ᒫᓐᓇᐅᔪᖅ ᓄᓇᙳᐊᓂᒃ ᐊᒻᒪᓗ ᖃᕆᑕᐅᒥᑦ ᑐᖅᑯᖅᓯᒪᔪᑦ 2017 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ, ᓂᕈᐊᖅᑐᓕᕆᔨᓄᑦ 
ᐃᑲᔪᖅᑎᖏᓐᓄᓪᓗ ᐊᑐᖅᑕᐅᓂᐊᖅᑐᓂᒃ ᓄᓇᙳᐊᒦᑦᑐᓂᒃ 
ᓇᓗᓇᐃᕆᔾᔪᑎᒋᓂᐊᖅᖢᒋᑦ ᐃᒡᓗᕐᔪᐊᓄᑦ ᓄᓇᓕᖓᓐᓂᑦ.  ᓄᓇᓕᖕᒧᑦ 
ᓄᓇᙳᐊᑦ ᓇᓗᓇᐃᖅᑕᐅᓚᐅᖅᑐᑦ 12 ᓄᓇᓕᖕᓂᑦ 
ᓂᕈᐊᖅᑐᓕᕆᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ, ᐊᒻᒪᓗ ᐃᓚᓯᓃᑦ 
ᐋᖅᑭᒋᐊᖅᓯᓃᓪᓗ ᑕᓪᓕᒪᓄᑦ ᐊᓯᖏᓐᓄᑦ ᓄᓇᓕᖕᓄᑦ 
ᐅᑉᓗᒥᒨᓕᖅᑐᖅᑕᐅᔪᑦ ᐱᔭᐅᔪᑦ ᓂᕈᐊᖅᑎᑦᑎᓂᖄᓂᒃᑎᓪᓗᒍ. 

ᓂᕈᐊᖅᑎᓂᒃ ᑐᓴᐅᒪᑎᑦᑎᓂᖅ 

ᖃᑉᓯᐊᕐᔪᖕᓂᒃ ᐊᑐᓚᐅᖅᑐᑦ ᐊᔪᙱᑦᑐᑦ ᓂᕈᐊᖃᑕᐅᔪᖕᓇᖅᑐᑦ 
ᐃᓚᐅᖁᑉᓗᒋᑦ ᑐᓴᐅᒪᑎᓪᓗᒋᓪᓗ ᖃᓄᖅ ᐃᓚᐅᖃᑕᐅᔪᖕᓇᕐᒪᖔᑕ 
2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ.  ᐅᑯᐊᖑᓚᐅᖅᑐᑦ: 
• ᓴᓂᕋᕐᒧᐊᖅᑐᒃᓴᐃᑦ: “ᓇᓗᓇᐃᕐᓗᒍ ᐅᑉᓗᖅ”, “ᓂᕈᐊᕈᖕᓇᖅᑐᑦ 

ᐊᑎᖏᓐᓄᐊᕆᑦ”, “ᐱᒻᒪᕆᐅᓂᖏᑦ ᒪᒃᑯᒃᑐᐃᑦ ᓂᕈᐊᖅᑏᑦ” 
• ᓂᕈᐊᕈᖕᓇᖅᑐᑦ ᐊᑎᖏᓐᓄᐊᖅᑎᕆᓃᑦ ᓄᓇᓕᖕᓂᑦ 
• ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕖᑦ, Facebook-ᒧᑦ, Twitter-ᒧᓪᓗ 

ᐅᑉᓗᒥᒨᓕᖅᑐᐃᓃᑦ 
• ᑐᓴᒐᒃᓴᓄᑦ ᑕᑯᔭᐅᔪᒃᓴᓕᕆᓃᑦ 
• ᑐᓴᒐᒃᓴᓕᕆᔨᓂᑦ ᐊᐱᖅᓱᖅᑕᐅᓃᑦ 
• ᑐᑭᓯᐅᒪᔾᔪᑏᑦ ᓈᓚᒡᕕᐊᓛᒃᑰᖅᑎᑕᐅᔪᑦ 
• ᖃᐅᔨᒋᐊᕐᕕᒋᑉᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ, 

ᐊᓄᓪᓚᒃᓯᕝᕖᑦ, ᑯᐊᐳᕇᓴᐅᔪᓪᓗ ᑐᒃᓯᕋᕐᕕᒋᑉᓗᒋᑦ ᑲᒪᒋᔭᖏᓐᓄᑦ 
ᑐᓴᖅᑎᓪᓗᒋᑦ ᓂᕈᐊᕈᑕᐅᔪᖕᓇᖅᑐᓂᒃ (ᐊᔾᔨᐅᖏᑦᑐᖅ ᓂᕈᐊᕈᑎᓗᐊᑦ). 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᓄᓇᕗᑦ ᓯᕗᓂᒃᓴᕗᑦ-ᒧᖓᓚᖑᖅᑯᖅ 
ᐋᑐᕚ-ᒥᑦ ᓯᑎᐱᕆ ᕿᑎᐊᓂᑦ.  ᐃᓕᓐᓂᐊᖅᑏᑦ ᐊᐱᖅᓱᖃᑦᑕᓚᐅᖅᑐᑦ, 
ᑐᓂᔭᐅᑉᓗᑎᒡᓗ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᕈᒪᒍᑎᒃ ᐊᒻᒪᓗ 
ᐊᔾᔨᐅᖏᑦᑐᖅ ᓂᕈᐊᕈᑎᑖᕈᒪᒍᑎᒡᓗ ᑕᑕᑎᕆᐊᓕᖕᓂᑦ 
ᐸᕐᓇᒃᐸᓪᓕᐊᓂᕐᒧᑦ 2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ. 

ᒪᒃᑯᒃᑐᓂᒃ ᐃᓚᐅᑎᑦᑎᓂᖅ 

ᐱᖓᓱᐃᑦ ᖃᕆᐊᕐᒥᑦ ᐃᓕᓐᓂᐊᖅᑐᓂᒃ ᑲᖏᖅᖠᓂᕐᒥᑦ 
ᑐᙵᓱᒃᑎᑕᐅᓚᐅᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᓐᓄᑦ 
ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ.  ᓂᕈᐊᖅᑎᑦᑎᓂᐅᑉ 
ᒥᒃᓵᓄᑦ ᑐᑭᓯᐅᒪᔾᔪᑎᓂᒃ ᑐᓂᔭᐅᓚᐅᖅᑐᑦ, ᐊᒻᒪᓗ 
ᓂᕈᐊᖑᐊᖅᑎᑕᐅᑉᓗᑎᒃ.  ᓂᕈᐊᖅᑐᓕᕆᔩᑦ ᐊᓯᖏᓐᓂᑦ ᓄᓇᓕᖕᓃᑦᑐᑦ 
ᐃᓕᓐᓂᐊᖅᑎᓂᒃ ᑕᑯᔭᖅᑐᐃᖁᔭᐅᑉᓗᑎᒃ ᐅᖃᐅᑎᔭᐅᓚᐅᖅᑐᑦᑕᐅᖅ.  

CIVIX-ᐃᓕᓐᓂᐊᖅᑎ ᓂᕈᐊᖅᑐᖅ-ᒧᑦ ᑐᕌᖓᔪᖅ ᓯᕗᓪᓕᖅᐹᒥᑦ 
ᐱᓕᕆᖃᑎᖃᓚᐅᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ ᑐᓂᔪᒪᑉᓗᒋᑦ 

ᐃᓕᓐᓂᐊᕐᕖᑦ ᓄᓇᕗᒻᒥᓗᒃᑖᖅ ᑐᕌᖓᔪᒥᒃ 
ᑐᓴᐅᒪᑎᓐᓂᐊᕐᓗᒋᑦ ᒪᒃᑯᒃᑐᐃᑦ 
ᓂᕈᐊᕐᓂᐊᖅᑐᐃᑦ ᒥᒃᓵᓄᑦ, 
ᐅᖃᓪᓗᕆᒃᓴᕐᓂᖃᖁᑉᓗᒋᑦ 
ᖃᑕᙳᑎᖏᓐᓄᑦ, ᐊᒻᒪᓗ ᐃᓚᐅᖃᑕᐅᓗᑎᒃ 
“ᓂᕈᐊᕐᓂᖅ”-ᒥᒃ ᓂᕈᐊᒐᒃᓴᐅᔪᓂᒃ 
ᑭᒡᒐᖅᑐᖅᑕᐅᕝᕕᖓᓐᓂᑦ. 

ᑎᑎᕋᕐᕕᖕᒥᑦ ᐊᒥᓱᓕᐅᕆᓂᖅ 

ᐊᔪᕈᖕᓃᖅᓴᓂᕐᒧᑦ ᐊᑐᖅᑕᐅᔪᒃᓴᐃᑦ, ᐱᓕᕆᐊᕐᒧᑦ ᐃᑲᔪᐃᔪᑦ 
ᑎᑎᖅᑲᐃᑦ, ᐊᒻᒪᓗ ᐊᓕᓚᔫᑉᓗᑎᒃ ᐊᔾᔨᖏᑦ ᖃᕆᑕᐅᔭᒃᑯᑦ 

ᑕᑕᑎᒐᒃᓴᐃᑦ ᐊᒻᒪᓗ ᐅᖃᓕᒫᒐᕋᓛᑦ 
ᓂᕈᐊᖅᑐᓕᕆᔨᓄᑦ ᐱᓕᕆᔨᖏᓐᓄᓪᓗ 
ᐊᑐᖅᑕᐅᓂᐊᖅᑐᑦ ᓂᕈᐊᖅᑎᑦᑎᓂᖃᕐᓂᐊᓵᖅᑎᓪᓗᒋᑦ 
ᐊᒥᓱᓕᐅᖅᑕᐅᓚᐅᖅᑐᑦ ᑎᑎᕋᕐᕕᖕᒥᑦ. ᐊᒻᒪᓗ, 
17,000 ᐅᖓᑖᓄᑦ ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ 

ᐃᓗᓕᓖᑦ ᐊᓕᓚᔪᐃᑦ ᐊᒥᓱᓕᐅᖅᑕᐅᓚᐅᖅᑐᑦ ᐊᐅᓪᓚᖅᑎᑕᐅᑉᓗᑎᒡᓗ 
ᓂᕈᐊᖅᑐᓕᕆᔨᓄᑦ ᑎᑎᖅᑲᓕᕆᕝᕕᖕᒧᐊᖅᑕᐅᑐᐃᓐᓇᕆᐊᖃᓕᖅᖢᑎᒃ 
34 ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᑕ.  

ᐃᓂᓕᐅᕆᓃᑦ 

ᐊᑐᓂ ᓄᓇᓕᖕᓂᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᑎᑎᕋᕐᕕᖕᒥᑦ 
ᐊᑐᓚᐅᐱᓪᓚᖕᓂᐊᖅᑕᖏᓐᓂᒃ ᐱᑖᖅᑐᐃᓂᖅ ᐊᐅᓚᓪᓗᒍᓗ 
ᓂᕈᐊᖅᑐᓕᕆᓂᖅ ᐱᔭᕆᐊᖃᖅᑎᑦᑎᔪᖅ ᓇᓗᓇᐃᔭᖅᓯᒪᔪᓂᒃ 
ᐸᕐᓇᐃᓂᕐᒥᑦ ᐊᒻᒪᓗ, ᐱᑖᕐᓂᕐᒧᑦ, ᐱᓕᕆᐊᕆᓗᒋᓪᓗ ᐊᒻᒪᓗ 
ᑎᖕᒥᓲᒃᑰᖅᑐᒃᓴᐃᑦ ᐳᐃᒍᖅᑕᐅᑎᙱᒋᐊᖅᖢᒋᑦ.   

ᓂᕈᐊᕈᑏᑦ ᐴᖏᑦ ᐅᑎᖅᑎᑕᐅᓂᖏᑦ, ᐱᖁᑏ ᐊᑐᓂ ᓄᓇᓕᖕᓂᑦ 
ᖃᐅᔨᓴᖅᑕᐅᔭᕆᐊᖃᕐᒥᔪᑦ ᓇᓗᓇᐃᕐᓗᒋᓪᓗ.  ᐱᖁᑏᑦ 
ᖃᐅᔨᓴᖅᑕᐅᓗᑎᒃ ᑐᖅᑯᕐᓗᒋᓪᓗ, ᐊᑐᖅᑕᐅᔪᓪᓗ ᖃᓄᐃᖏᑦᑐᑦ 
ᐅᑎᖅᑎᑕᐅᑉᓗᑎᒃ ᐊᑐᖅᑕᐅᒃᑲᓐᓛᕐᓗᑎᒃ.  

ᐳᓴᓐᑎᖏᑦ ᐊᑎᓕᐅᖅᓯᒪᔪᑦ ᓂᕈᐊᖅᑏᑦ ᐅᑭᐅᖏᑦᑎᒍᑦ 1,2,4 

ᐅᑉᓗᒥᒨᓕᖅᑐᐃᓂᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᓂᕈᐊᖃᑕᐅᓂᖅ ᐊᔪᙱᑦᑐᑦ ᐃᑲᔪᖅᑐᖅᑕᐅᓚᐅᖅᑐᑦ ᐊᑎᓕᐅᕐᓗᑎᒃ 
ᐅᕝᕙᓘᓐᓃᑦ ᐅᑉᒥᒨᓕᖅᑐᕐᓗᒋᑦ ᑐᑭᓯᐅᒪᔾᔪᑎᖏᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓃᑦᑐᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ 
ᑕᑕᑎᕆᓗᑎᒃ ᑕᑕᑎᕆᐊᓕᖕᓂᒃ ᖃᕆᑕᐅᔭᒃᑯᑦ, ᓂᕈᐊᖅᑐᓕᕆᔩᑦ 
ᑎᑎᕋᕐᕕᖓᑦᑎᒍᓪᓘᓐᓃᑦ. ᓂᕈᐊᖅᑐᒧᑦ ᓈᓴᐅᑎᐅᔪᑦ/ᑎᑎᖅᑲᐅᑏᑦ 
ᐅᑉᓗᒥᒨᓕᖅᑐᖅᑕᐅᓚᐅᖅᑐᑦ ᐊᑐᖅᖢᒋᑦ ᑕᑕᑎᖅᓯᒪᔪᓗᒃᑖᑦ 
ᐱᔭᐅᓚᐅᖅᑐᑦ ᓇᓚᐅᑦᑎᓯᒪᔪᑦ ᓂᕈᐊᕈᖕᓇᖅᑐᑦ ᐊᑎᖏᑦ 
ᓂᕈᐊᖅᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᑦ, ᐊᒻᒪᓗ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐃᓚᓯᕙᓪᓕᐊᖏᓐᓇᖅᖢᑎᒃ 
ᖃᕆᑕᐅᔭᕐᒦᑦᑐᓂᒃ ᑕᑕᑎᖅᓯᒪᔪᓂᑦ ᐊᒥᓱᓕᐅᖅᑕᐅᖅᑳᖅᑎᓪᓗᒋᑦ 
ᓂᕈᐊᕈᖕᓇᖅᑐᑦ ᐊᑎᖏᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᐅᑭᐅᖓ ᐊᑎᓕᐅᖅᓯᒪᔪᑦ 
ᓂᕈᐊᖅᑏᑦ %   

18 16% 
19 18% 
20 29% 
21 33% 
22 40% 
23 54% 
24 53% 
25 54% 
26 52% 
27 69% 
28 69% 
29 71% 
30 75% 
31 70% 
32 77% 
33 74% 
34 85% 
35 92% 

ᐅᑭᐅᖏᑦ

ᐊᖑᑏᑦ ᖃᑉᓯᐅᓂᖏᑦ2 ᐊᑎᓕᐅᖅᓯᒪᔪᓂᐅᖓᓂᑦ
ᖃᑉᓯᐅᓂᖏᑦ ᐅᑭᐅᖏᑦᑎᒍᑦ1,3,4

Registered Males Male Population

1. ᐊᑎᓕᐅᖅᓯᒪᔪᑦ ᓂᕈᐊᖅᑎᓄᑦ ᓈᓴᐅᑏᑦ/ᑎᑎᖅᑲᐃᑦ ᐱᔭᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑭᖑᓪᓕᖅᐹᑦ ᓂᕈᐊᕈᖕᓇᖅᑐᑦ 
ᐊᑎᖏᓐᓂᑦ. 

2. ᖃᑉᓯᐅᓂᖏᓐᓄᑦ ᓈᓴᐅᑏᑦ/ᑎᑎᖅᑲᐃᑦ ᐱᔭᐅᔪᑦ ᓄᓇᕗᒻᒥ ᐃᓄᐃᑦ ᒥᒃᓵᓄᑦ ᓈᓴᐅᓯᕆᔨᒃᑯᓐᓄᑦ: ᖃᑉᓯᐅᓂᖏᓐᓄᑦ ᓇᓚᐅᑦᑖᖅᑕᐅᔪᑦ 
ᐊᕐᓇᑎᒍᑦ ᐊᖑᑎᑎᒍᑦ ᐊᒻᒪᓗ ᐊᑕᐅᓯᖅ ᐅᑭᐅᓂᑦ ᐅᑭᐅᕆᔭᐅᔪᒃᑯᑦ, 1996-ᒥᑦ 2017-ᒧᑦ 

3. ᐊᑎᓕᐅᖅᓯᒪᔪᑦ ᐊᒻᒪᓗ ᐊᔪᙱᑦᑐᑦ ᓂᕈᐊᖃᑕᐅᓂᕐᒧᑦ 90 ᐅᖓᑖᓄᑦ ᐅᑭᐅᓕᖕᓄᑦ ᐃᓂᓕᐊᖑᔪᑦ ᑲᑎᑎᓯᒪᔪᑦ  
4. ᓈᓴᐅᑎᓂᑦ/ᑎᑎᖅᑲᓂᑦ ᐃᓚᐅᔪᑦ ᓄᓇᕗᒻᒥᐅᓗᒃᑖᑦ, ᐃᓚᐅᑉᓗᑎᒃ ᒥᑭᔪᒥᒃ ᐃᓚᒋᔭᐅᔪᑦ ᐊᔪᕋᔭᖅᑐᑦ ᓂᕈᐊᖃᑕᐅᕐᓂᕐᒧᑦ ᐱᔾᔪᑎᒋᑉᓗᒍ 

ᓄᓇᖃᕆᐊᖃᕐᓂᕐᒧᑦ ᐱᔭᕆᐊᖃᖅᑐᑦ. 

ᐊᕐᓇᐃᑦ ᖃᑉᓯᐅᓂᖏᑦ2 ᐊᑎᓕᐅᖅᓯᒪᔪᓂᐅᖓᓂᑦ
ᖃᑉᓯᐅᓂᖏᑦ ᐅᑭᐅᖏᑦᑎᒍᑦ1,3,4

Registered Female Female Population

ᓈᓴᐅᑏᑦ/ᑎᑎᖅᑲᐃᑦ ᐱᔭᐅᔪᑦ 
ᓂᕈᐊᖅᑎᑦᑎᓂᖅ ᐊᓂᒍᖅᑎᓪᓗᒍ 
ᖃᐅᔨᓚᐅᖅᑐᑦ ᒥᒃᖠᒋᐊᕐᓂᖃᖅᑐᒥᒃ 
ᒪᒃᑯᒃᑐᑦ ᓂᕈᐊᖅᑎᓂᒃ 
ᐊᑎᓕᐅᖅᑐᓂᒃ. 6-ᒋᔭᖓᓂᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ, 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑕᐅᑐᒐᖃᕐᓂᐊᖅᑐᑦ ᓂᕈᐊᖅᑐᓂᒃ 
ᐊᑎᓕᐅᕆᓂᕐᒧᑦ ᒪᒃᑯᒃᑐᓂᒃ. 

ᐊᑎᓕᐅᖅᓯᒪᔪᑦ ᐊᖑᑏᑦ ᐊᖑᑏᑦ ᖃᑉᓯᐅᓂᖏᑦ 

ᐊᑎᓕᐅᖅᓯᒪᔪᑦ ᐊᕐᓇᐃᑦ ᐊᕐᓇᐃᑦ ᖃᑉᓯᐅᓂᖏᑦ 

ᓂᕈᐊᕐᓇᒥᑦ ᐊᒻᒪᓗ ᓂᕈᐊᕌᓂᒃᑎᓪᓗᒋᑦ ᑮᓇᐅᔭᓕᕆᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ ᐱᓇᓱᐊᕈᓯᑕᒫᑦ 
ᐅᖃᓘᑎᒃᑯᑦ ᑲᑎᒪᑎᑦᑎᖃᑦᑕᓚᐅᖅᑐᑦ ᑭᐅᓂᐊᕐᓗᒋᑦ 
ᐊᐱᖅᑯᑎᖃᖅᐸᑕ ᐊᒻᒪᓗ ᐃᑲᔪᕐᓗᒋᑦ ᓂᕈᐊᒐᒃᓴᐃᑦ ᑮᓇᐅᔭᓕᕆᔨᖏᑦ 
ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ.  ᑕᐃᒪᙵᑦ 

ᓂᕈᐊᖅᑳᖅᑎᓪᓗᒋᑦ, ᑎᑎᕋᕐᕕᒃᐳᑦ 
ᕿᒥᕐᕈᐃᓂᖃᓚᐅᖅᑐᑦ, ᐊᒻᒪᓗ 
ᓇᓗᓇᐃᖅᖢᒋᑦ ᐃᓗᐊᓃᑦᑐᑦ 
ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 
ᐱᔭᐅᔪᑦ ᑮᓇᐅᔭᓕᕆᔨᓂᒃ. 
ᓈᓴᖅᑕᐅᓚᐅᖅᑐᑦ ᐅᓂᑉᑳᑦ 
ᐃᖕᒥᒃᑰᖓᔪᒥᒃ ᓈᓴᐃᔨᒧᑦ, 
ᐊᒻᒪᓗ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖕᒧᑦ 
ᐃᓕᔭᐅᓂᐊᖅᑐᑦ ᐃᓄᖕᓄᑦ ᑕᑯᔭᐅᔪᖕᓇᕐᓂᐊᕐᒪᑕ. 

ᐱᓕᕆᔨᐅᔪᑦ 191-ᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᓂᐊᖅᑐᓂᒃ 
ᐋᖅᑭᒃᐸᒌᖅᓯᒪᓚᐅᖅᑐᑦ ᐊᒻᒪᓗ ᐊᑭᓕᖅᑕᐅᓗᑎᒃ ᓄᓇᕗᒻᒥ 
ᒐᕙᒪᒃᑯᓐᓂᑦ.  ᖃᐅᔨᓴᐃᓃᑦ ᐊᒻᒪᓗ ᐊᑭᓕᒐᒃᓴᓕᕆᓃᑦ ᑎᑎᕋᕐᕕᖕᓄᑦ 
ᐃᓂᐅᔪᓄᑦ, ᓂᕈᐊᕆᐊᖅᑐᕐᕕᖕᓄᑦ, ᐊᓯᖏᓐᓄᓪᓗ ᐱᔨᑦᑎᕋᐅᑎᓄᑦ 
ᐊᒻᒪᓗ ᐱᖁᑎᒋᔭᐅᔪᓄᑦ ᐊᑐᖅᑕᐅᔪᑦ ᓂᕈᐊᖅᑎᑦᑎᓂᕐᒥᑦ 
ᐱᓕᕆᐊᖑᐃᓐᓇᓚᐅᖅᑐᑦ.   

ᐃᓄᐃᑦ ᒥᒃᓵᓄᑦ ᓈᓴᐅᓯᕆᓃᑦ ᐊᒻᒪᓗ ᐅᓂᑉᑳᓕᐅᕆᓂᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓕᖃᑦᑕᖅᑐᑦ ᒪᓕᒐᓂᒃ 
ᐃᓂᑉᑳᓕᐅᕆᓂᕐᒧᑦ ᒪᓕᒐᓕᐅᕐᕕᖕᒥᑦ ᐅᖃᖅᑎᒧᑦ ᐱᔾᔪᑎᖃᖅᑐᓂᒃ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᓂᒃ.  ᐅᓂᑉᑳᒧᑦ ᓈᓴᐅᑏᑦ/ᑎᑎᖅᑲᐃᑦ 
ᑲᑎᑕᐅᓚᐅᖅᑐᑦ ᐱᐊᓂᒃᓯᒪᔪᓂᒃ ᖃᓄᐃᓕᐅᕐᓂᐅᔪᓂᒃ 
ᑕᑯᑎᑦᑎᔪᒪᑉᓗᑎᒃ ᐊᒻᒪᓗ ᖃᓄᐃᖓᓂᕆᔭᖓᓄᑦ ᓂᕈᐊᖅᑎᑦᑎᓂᐅᑉ.  

ᐊᐅᓛᖅᑎᑦᑎᓂᕐᒧᑦ ᖃᓄᐃᓕᐅᕐᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᑦ 

ᑳᑎ ᖃᕐᓕᒃ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓃᖃᑕᐅᓕᓚᐅᖅᑐᖅ ᔪᓚᐃ 
2017-ᒥᑦ ᐊᑕᐅᓯᕐᒧᑦ ᐅᑭᐅᒧᑦ ᑮᓇᐅᔭᓕᕆᔨᒃᑯᓐᓂᑦ ᐱᔭᐅᑉᓗᓂ 
ᑮᓇᐅᔭᓂᒃ ᐊᒻᒪᓗ ᐱᓕᕆᔨᓄᑦ ᐊᑭᓕᖅᑐᐃᔾᔪᑎᓕᕆᓂᐊᖅᖢᓂᒃ, 
ᐊᒻᒪᓗ ᐃᑲᔪᖃᑦᑕᕐᓗᒋᑦ ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ 
ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖃᖅᑎᓪᓗᒍ. 

ᑲᑉᐳᔾᔭᓅᖅᑐᓕᕆᓃᑦ 

ᖃᕆᑕᐅᔭᓄᑦ ᐊᑐᖅᑕᐅᔪᑦ ᐊᒻᒪᓗ ᖃᕆᑕᐅᔭᐃᑦ 
ᓄᑖᙳᖅᑎᑕᐅᓚᐅᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᑎᑎᕋᕐᕕᖓᓐᓂᑦ, ᐊᒻᒪᓗ ᑕᒪᓗᒃᑖᕐᒥᑦ ᓈᓴᐅᑏᑦ/ᑎᑎᖅᑲᐃᑦ 
ᓄᑖᒧᐊᖅᑕᐅᑉᓗᑎᒃ ᔪᓚᐃ 2017-ᒥᑦ. 

ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᒃ ᐱᕙᓪᓕᐊᓂᖅ ᐊᒻᒪᓗ 
ᐅᑉᓗᒥᒨᓕᖅᑐᐃᓃᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᑉᓗᒥᒨᓕᖅᑐᐃᖏᓐᓇᓚᐅᖅᑐᑦ ᓄᑖᕐᒥᒃ 
ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒥᑦ ᐊᑐᓕᓚᐅᖅᑐᖅ 
ᓄᖑᑉᐸᓪᓕᐊᑎᓪᓗᒍ ᑭᖑᓪᓕᖅᐹᖑᓚᐅᖅᑐᖅ ᐅᑭᐅᕆᔭᐅᓚᐅᖅᑐᖅ.  
ᓄᑖᑦ ᑕᑕᑎᒐᒃᓴᐃᑦ, ᑐᑭᓯᐅᒪᔾᔪᑎᓄᑦ ᑎᑎᖅᑲᐃᑦ ᐊᒻᒪᓗ 
ᑐᖅᑯᖅᑕᐅᓯᒪᔪᑦ ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᑦ 
ᐃᓚᔭᐅᓚᐅᖅᑐᑦ.  ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ 
ᐊᑐᖅᑕᐅᓚᐅᕐᒥᔪᖅ ᑕᑯᒃᓴᐅᑎᓐᓂᐊᕐᓗᒋᑦ ᐱᕙᓪᓕᐊᔪᑦ ᒥᒃᓵᓄᑦ 
ᑐᑭᓯᐅᒪᔾᔪᑏᑦ ᐱᔾᔪᑎᖃᖅᑐᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᒃ. 

ᓇᓗᓇᐃᒃᑯᑕᖅ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᓇᓗᓇᐃᒃᑯᑕᖓ 
ᐋᖅᑭᒋᐊᖅᑕᐅᓚᐅᖅᑐᖅ 
ᑕᑯᒃᓴᐅᓂᖅᓴᐅᓕᖅᑎᖦᖢᒍ 
ᐅᐃ-ᐅᐃ-ᑎᑐᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ-ᓚᓯᒪᔪᖅ.  
ᐃᓄᒃᑎᑑᖅᑐᖅ, 
ᐃᓄᐃᓐᓇᖅᑐᓐ, ᖃᑉᓗᓈᑎᑐᑦ 
ᐊᒻᒪᓗ ᐅᐃ-ᐅᐃ-ᑎᑑᖅᑐᖅ 
ᑕᑯᒃᓴᐅᓗᒃᑖᓕᖅᑐᑦ.  
ᐊᑐᖅᑕᐅᓕᓚᐅᖅᑐᖅ ᓄᑖᖅ 
ᓇᓗᓇᐃᒃᑯᑎ ᐱᒋᐊᖅᐸᓪᓕᐊᑎᓪᓗᒍ 2017 ᑭᑐᓗᒃᑖᓂᑦ 
ᓂᕈᐊᖅᑎᑦᑎᓂᖅ. 

ᐃᓄᓗᒃᑖᓅᖓᔪᑦ ᑎᑎᖅᑲᐅᑏᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐅᑉᓗᒥᒨᓕᖅᑐᐃᓚᐅᖅᑐᑦ 
ᐊᑐᖅᑕᐅᔪᒃᓴᓗᒃᑖᓂᒃ ᐱᔾᔪᑎᖃᖅᑐᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ 
ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓄᑦ ᐃᓕᔭᐅᑉᓗᑎᒃ 
ᓱᓇᑐᐃᓐᓇᐃᑦ ᓄᑖᑦ ᐊᓯᐊᙳᖅᑐᑦ ᓄᓇᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᕐᒥᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᓄᑦ ᐱᖁᔭᕐᒥᑦ.  
ᒪᓕᒃᑕᐅᔪᒃᓴᐃᑦ ᐊᔾᔨᒌᙱᑦᑐᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓄᑦ 
ᐃᓄᒃᑎᑐᑦ, ᐃᓄᐃᓐᓇᖅᑐᑦ ᐊᒻᒪᓗ ᐅᐃ-ᐅᐃ-ᑎᑑᓕᖅᑐᖅᑕᐅᓚᐅᖅᑐᑦ 
ᐊᒻᒪᓗ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒧᐊᖅᖢᒋᑦ. 

ᓂᕈᐊᖅᑐᓕᕆᓂᕐᒧᑦ ᐃᑲᔪᐃᓂᖅ  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐃᑲᔪᓚᐅᖅᑐᑦ ᓄᓇᓕᐸᐅᔭᖅ ᐃᖃᓗᐃᑦ-
ᒥᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᖅᑎᓪᓗᒋᑦ ᐄᐳᕆ 10, 2017-ᒥᑦ.  

ᐱᓕᕆᖃᑎᖃᕐᓂᖅ ᐊᓯᖏᓐᓂᒃ ᐱᔾᔪᔾᔨᔨᓂᒃ 

ᒪᓕᒃᑕᐅᔪᒃᓴᓕᕆᓂᖅ- ᐳᑭᖅᑕᓖᑦ, ᑲᓇᑕᒥᑦ ᐸᓯᔭᒃᓴᓕᕆᔩᑦ 
ᐊᒻᒪᓗ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᑎᖃᑎᖃᓚᐅᖅᑐᑦ ᐳᑭᖅᑕᓕᖕᓂᑦ 
ᐊᒻᒪᓗ ᑲᓇᑕᒥᑦ ᐸᓯᔭᒃᓴᓕᕆᔨᒃᑯᓐᓂᑦ ᖃᐅᔨᑎᓐᓂᐊᖅᖢᒋᑦ ᐊᑐᓂ 
ᐱᔾᔪᔾᔨᔨᐅᔪᑦ ᐱᓕᕆᐊᖏᓐᓂᒃ ᐊᒻᒪᓗ ᐱᔭᒃᓴᐅᑎᖏᓐᓂᒃ 
ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ.  ᓄᓇᕗᒻᒧᑦ 
ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇ ᖃᐅᔨᑎᑕᐅᓚᐅᕐᒥᔪᖅ 
ᐸᕐᓇᒃᐸᓪᓕᐊᓂᕐᒧᑦ ᖃᐅᔨᓴᐃᓂᕐᓂᒃ ᐱᑕᖃᖅᐸᑦ. 

 

ᑲᓇᑕᒥᑦ ᓂᕆᐊᖅᑐᓕᕆᔨᒃᑯᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᑲᑎᒪᔪᓃᓚᐅᖅᑐᖅ ᐅᖃᐅᔾᔨᓂᕐᒧᑦ ᑲᑎᒪᔨᐅᓛᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᒃᑐᓂᑦ ᐋᑐᕚ, 

ᐋᓐᑎᐅᕆᔪ-ᒥᑦ.  ᑲᑎᒪᓂᕐᒧᑦ ᐅᖃᓪᓚᓚᐅᖅᑐᑦ ᑲᓇᑕᒥᑦ/ᑲᓇᑕᒥᑦ 
ᐊᕕᒃᑐᖅᓯᒪᔪᓄᑦ/ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓄᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖑᔪᓂᒃ ᑕᒡᕙᐅᖃᑎᒌᒃᖢᑎᒃ ᑲᑎᒪᑉᓗᑎᒃ ᐱᔾᔪᑎᖃᖅᑐᓂᒃ 
ᐱᐅᓛᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᒻᒪᓗ ᑐᑭᓯᐅᒪᔾᔪᑎᓂᒃ 
ᑐᓂᐅᑎᖃᑦᑕᐅᑎᓂᕐᓂᒃ ᓂᕈᐊᖅᑐᓕᕆᓂᕐᒥᒃ ᐊᐅᓚᑦᑎᓂᐅᔪᑦ ᒥᒃᓵᓄᑦ 
ᑲᓇᑎᒥᑦ. 

ᑲᓇᑕᒥᑦ ᓂᕈᐊᖅᑎᑦᑎᓂᕐᓄᑦ ᐅᒡᓚᖅᑐᓄᑦ ᑐᕌᖓᔪᑦ 

ᒪᐃ-ᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᐅᖃᑕᐅᓚᐅᖅᑐᖅ 
ᐅᒡᓚᖅᑐᑦ ᒥᒃᓵᓄᑦ ᑐᕌᖓᔪᓂᑦ ᐳᕆᑎᔅ ᑲᓚᒻᐱᔭᒥᑦ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒥᑦ ᕕᒃᑐᐊᕆᔭᒥᑦ.   

ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᕝᕕᐅᔪᓄᑦ ᐅᖃᓕᒫᒐᖃᕐᕕᒃ 
(CERL) 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐃᑲᔪᐃᓂᖃᐃᓐᓇᖅᑐᑦ ᑮᓇᐅᔭᑎᒍᑦ ᐊᑐᖅᑕᐅᔪᓂᒃ 
ᐅᖃᓕᒫᒐᖃᕐᕕᖕᒥᑦ ᒫᓂᑐᐸᒥᑦ ᓂᕈᐊᖅᑐᓕᕆᔨᒃᑯᑦ 

ᐊᐅᓚᑕᖓᓐᓂᑦ.  ᑕᐃᒪᓐᓇᐃᑦᑐᖅ ᐊᔪᙱᑎᑦᑎᔪᖅ ᑲᓇᑕᒥᑦ 
ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᓂᒃ ᑐᓂᐅᑎᖃᑦᑕᕐᓂᕐᒧᑦ 
ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᕝᕕᐅᖃᑦᑕᖅᑐᓂᒃ ᒫᓐᓇᐅᔪᖅ ᐱᔪᓂᒃ. 

ᑲᑎᒪᓂᖏᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ (CCEO) 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᓚᐅᖅᑐᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔩᑦ ᕆᔾᔭᐃᓇ, ᓴᔅᑳᑦᓱᐊᓐ-ᒥᑦ ᔪᓚᐃ 17-ᒥᑦ 20-ᒧᑦ.  ᑲᓇᑕᒥᑦ 
ᐊᕕᒃᑐᖅᓯᒪᔪᓗᒃᑖᑦ ᐊᒻᒪᓗ ᐅᑭᐅᖅᑕᖅᑐᒥᑦ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖏᑦ ᐃᓚᐅᖃᑕᐅᓚᐅᖅᑐᑦ ᐊᕐᕌᒍᑕᒫᖅᓯᐅᑎᒥᑦ. 

ᑎᑎᕋᕐᕕᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᖃᑎᒌᒃᑐᓄᑦ (SEC) 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᑐᑭᓯᐊᓂᕐᒧᑦ 
ᑎᑎᖅᑲᐅᑎᓕᐅᖃᑎᖃᓚᐅᖅᑐᖅ ᑲᓇᑕᒥᑦ ᐊᕕᒃᑐᖅᓯᒪᔪᓗᒃᑖᓄᑦ, 
ᐅᑭᐅᖅᑕᖅᑐᒥᑦ ᐊᕕᒃᑐᖅᓯᒪᔪᓗᒃᑖᓄᑦ ᐊᒻᒪᓗ ᑲᓇᑕᒥᑦ 
ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᓂᒃ ᐆᒃᑐᕋᐅᑎᖃᕐᓂᐊᕐᓗᑎᒃ 
ᑲᑐᔾᔨᖃᑎᒌᒥᒃ ᐱᓕᕆᖃᑎᒌᒃᑎᑦᑎᓂᐊᖅᑐᒥᒃ ᐊᕕᒃᑐᖅᓯᒪᔪᓗᒃᑖᓂᒃ.  
ᐆᒃᑐᕋᐅᑎ ᐱᓕᕆᐊᖅ ᖃᐅᔨᓴᖅᑕᐅᒃᑲᓐᓂᕐᓂᐊᖅᑐᖅ ᒪᕐᕉᒃ ᐅᑭᐅᑦ 
ᐱᐊᓂᒃᐸᑕ. 

ᑕᒪᐃᓐᓄᑦ ᐱᔭᒃᓴᐅᑎᖓᑦ ᑎᑎᕋᕐᕕᒃ ᓂᕈᐊᖅᑐᓕᕆᓂᕐᒧᑦ 
ᐱᓕᕆᖃᑎᒌᒃᑐᓄᑦ ᐱᓕᕆᖃᑎᒌᖕᓂᐅᓂᐊᖅᑐᖅ ᑐᓂᖃᑦᑕᐅᑎᓂᕐᒧᑦ 
ᑐᑭᓯᐅᒪᔾᔪᑎᓂᒃ ᐊᒻᒪᓗ ᐱᐅᓚᖑᔪᑦ ᐊᑐᖅᑕᐅᖃᑦᑕᖅᑐᑦ ᐃᓂᐅᔪᓄᑦ 
ᐊᕕᒃᑐᖅᓯᒪᔪᓄᑦ ᐃᑲᔪᐃᓗᑎᒡᓗ ᓂᕈᐊᖅᑐᓕᕆᓂᕐᒧᑦ ᓄᑖᖑᔪᓂᒃ 
ᐱᔭᐅᔪᒪᔪᓂᒃ. 

ᒐᕙᒪᓕᕆᓂᕐᒧᑦ ᒪᓕᒐᕆᔭᐅᔪᓂᒃ ᐊᒻᒪᓗ ᒪᓕᒐᕐᒧᑦ ᑲᑎᒪᔩᑦ (COGEL) 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᓚᒋᔭᐅᔪᖅ 
ᒐᕙᒪᒃᓕᕆᓂᕐᒧᑦ ᒪᓕᒐᕆᔭᐅᔪᓂᒃ ᐊᒻᒪᓗ ᒪᓕᒐᕐᒧᑦ 
ᑲᑎᒪᔨᓄᑦ ᐊᕐᕌᒍᑕᒫᖅᓯᐅᑎᖓᓐᓂᑦ 

ᑲᑎᒪᖃᑕᐅᓚᐅᖅᑐᖅ ᑐᕌᓐᑐᒥᑦ.  COGEL-ᑯᑦ ᓄᓇᕐᔪᐊᕐᒧᑦ ᑎᒥᐅᔪᑦ 
ᐱᔭᒃᓴᐅᑎᖃᖅᖢᑎᒃ ᑐᑭᓯᐅᒪᔾᔪᑎᓂᒃ ᑐᓂᐅᑎᖃᑦᑕᐅᑎᓂᕐᒧᑦ 
ᐊᔾᔨᒌᙱᑦᑐᓂᒃ ᐱᓕᕆᐊᓕᖕᓄᑦ, ᐃᓚᐅᑉᓗᑎᒃ ᒪᓕᒐᕆᔭᐅᔪᓕᕆᔩᑦ 
ᐊᒻᒪᓗ ᐊᓯᒧᑦ ᖃᐅᔨᒪᔭᐅᔭᕆᐊᖃᙱᑦᑐᓕᕆᔩᑦ, ᐊᒻᒪᓗ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ. 

ᐃᓕᓐᓂᐊᖅᑐᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐊᒐᓕᐅᓚᐅᖅᑐᑦ ᐊᒻᒪᓗ 
ᐃᓚᐅᖦᖢᒍ ᖃᓄᖅᑑᕈᑎ ᐃᓚᐅᑎᑦᑐᒪᑉᓗᒋᑦ ᓄᓇᕗᒻᒥᑦ 
ᐃᓕᓐᓂᐊᖅᑏᑦ 2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ. 

ᓄᓇᕗᒻᒥᑦ ᓄᓇᓖᑦ ᑲᑐᔾᔨᖃᑎᒌᖏᑦ  (NAM) 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑐᓂᓯᖃᑦᑕᐃᓐᓇᖅᑐᖅ 
ᐱᔾᔪᑎᖃᖅᑐᓂᒃ ᓄᓇᕗᒻᒥᑦ ᓄᓇᓖᑦ ᑲᑐᔾᔨᖃᑎᒌᒃᑯᓐᓄᑦ 
ᐸᕐᓇᒃᐸᓪᓕᐊᑉᓗᑎᒃ 2019-ᒥᑦ ᕼᐋᒻᓚᒃᑯᓐᓄᑦ 
ᓂᕈᐊᕐᓂᐅᓂᐊᖅᑐᓄᑦ. 

ᑮᓇᐅᔭᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᐱᓕᕆᖃᑎᒌᓚᐅᖅᑐᑦ ᐊᐅᓚᑦᑎᓂᕐᒧᑦ ᒪᕐᕉᖕᓂᒃ ᐊᐱᖅᑯᑏᑦ 
ᒥᒃᓵᓄᑦ ᓂᕈᐊᖅᑎᑦᑎᓂᕐᓂᑦ ᒪᓕᒃᖢᒋᑦ ᐊᐱᖅᑯᑏᑦ ᒥᒃᓵᓄᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐊᑕᐅᓯᖅ ᓄᓇᓕᖕᒥᑦ 

ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᒧᑦ ᓂᕈᐊᖅᑎᑦᑎᓂᕐᒥᒃ ᒪᓕᒃᖢᒋᑦ 
ᐃᒥᐊᓗᐃᑦ ᒥᒃᓵᓄᑦ ᐱᖁᔭᖅ. 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᖕᓄᑦ ᒪᑭᓐᓇᓱᐊᖅᑏᑦ  (NDMS) 

ᐸᕐᓇᒃᐸᓪᓕᐊᑉᓗᑕ 2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ, 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᖃᑎᖃᓚᐅᖅᑐᑦ 
NDMS-ᑯᓐᓂᑦ ᑐᓯᓂᐊᕐᓗᑎᒃ ᑐᑭᓯᐅᒪᔾᔪᑎᓂᒃ 
ᐱᔾᔪᑎᖃᖅᑐᓂᒃ ᓂᕈᐊᒐᒃᓴᐅᑉ ᒥᒃᓵᓄᑦ ᐊᒻᒪᓗ 

ᓂᕈᐊᕐᓂᕐᒧᑦ ᐱᕕᖃᕐᓂᐅᔪᓂᒃ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐊᑐᖅᑎᓪᓗᒋᑦ. 

ᐃᓄᐃᑦ ᒥᒃᓵᓄᑦ ᓈᓴᐅᓯᕆᔩᑦ 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐱᖃᑦᑕᐃᓐᓇᖅᑐᖅ 
ᑐᑭᓯᐅᒪᔾᔪᑎᓂᒃ ᐊᑎᓕᐅᖅᓯᒪᔪᓂᒃ ᓂᕈᐊᖅᑎᓂᒃ ᐃᓅᔪᖕᓃᖅᑐᓄᑦ 
ᐅᕝᕙᓘᓐᓃᑦ ᐊᑐᕈᖕᓃᖅᑕᖓᑦ ᓄᓇᕗᒻᒥ 
ᐋᓐᓂᐊᖃᖅᑕᐃᓕᒪᓂᕐᒧᑦ ᓇᓪᓕᐅᒃᑯᒫᖓ 
ᓄᓇᕗᒻᒥᑦ ᐊᐅᓪᓚᕐᓂᖓᓐᓄᑦ.  ᑐᑭᓯᐅᒪᔾᔪᑎ 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓂᑦ 
ᐅᑉᓗᒥᒨᓕᖅᑐᐃᖃᑦᑕᖅᑐᖅ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 
ᐊᓯᐊᙳᕐᓂᐅᔪᑦ ᐱᔾᔪᑎᒋᑉᓗᒋᑦ. 

ᑐᓂᐅᑎᒋᔭᐅᖃᑦᑕᖅᑐᖅ ᑐᑭᓯᐅᒪᔾᔪᑎ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ 
ᑐᑭᓯᐊᖃᑎᒌᖕᓂᕐᒧᑦ ᑎᑎᖅᑲᒥᒃ ᒪᓕᖃᑦᑕᖅᑐᑦ. 

 
 
 

 

 

 

ᐸᕐᓇᐅᑕᐅᓯᒪᔪᑦ ᖃᓄᐃᓕᐅᕐᓂᐅᔪᓄᑦ 2018-2019 
 

ᐸᕐᓇᐃᓂᖅ 2019-ᒥᑦ ᕼᐋᒻᓚᒃᑯᓐᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᐊᔮᓛᒃᑯᓐᓄᑦ ᓂᕈᐊᖅᑎᑦᑎᓂᐅᓂᐊᖅᑐᓄᑦ 

ᐸᕐᓇᐃᓂᕐᓂᑦ ᐅᑭᐅᒧᑦ ᖃᐃᔪᒥᑦ ᐃᓚᐅᔪᑦ ᐱᓕᕆᐊᕆᑉᓗᒋᑦ 
ᐊᐅᓚᑦᑎᓂᐅᓂᐊᖅᑐᑦ ᐊᒻᒪᓗ ᐃᑲᔪᕐᓗᒋᑦ ᐅᒃᑑᐱᕆ 28, 2019-ᒥᑦ  
ᕼᐋᒻᓚᒃᑯᓐᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᐊᔮᓛᒃᑯᓐᓄᑦ 
ᓂᕈᐊᖅᑎᑦᑎᓂᐅᓂᐊᖅᑐᓄᑦ.  ᓈᒻᒪᒋᔭᐅᓂᕐᒧᑦ ᓅᑕᐅᓂᖓ 
ᐱᖁᔭᒃᓴᖅ 49 ᑐᑭᖃᖅᑐᖅ ᓂᕈᐊᖅᑎᑦᑎᓂᖃᖅᑎᑦᑎᖃᑦᑕᖅᑐᑦ 
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔭᕆᐊᖃᕐᓂᐊᖅᑐᒃᓴᐅᔪᑦ ᐊᒻᒪᓗ 
ᐃᑲᔪᖅᑕᐅᓗᑎᒃ ᐱᔾᔪᑎᖃᖅᑐᓄᑦ ᒪᓕᒐᓄᑦ ᐊᒻᒪᓗ ᐊᑐᐊᒐᓄᑦ 
ᐊᓯᐊᙳᕐᓂᐅᔪᓄᑦ. 

ᐊᑐᖅᑕᐅᔪᒃᓴᓕᐃᕆᓂᖅ ᐊᒻᒪᓗ ᑐᑭᓯᐅᒪᔾᔪᑎᓄᑦ 
ᒪᓕᒃᑕᐅᔪᒃᓴᓂᒃ 

ᐱᓕᕆᐊᒧᑦ ᐊᒻᒪᓗ ᑐᑭᓯᐅᒪᔾᔪᑎᓕᕆᓂᕐᒧᑦ ᑎᑎᖅᑲᐃᑦ 
ᐱᕙᓪᓕᐊᔭᐅᔭᕆᐊᖃᕐᓂᐊᖅᑐᑦ ᐃᑲᔪᐃᓂᐊᕐᓗᑎᒃ ᕼᐋᒻᓚᒃᑯᓐᓄᑦ 
ᐊᒻᒪᓗᐃᓕᓐᓂᐊᖅᑐᓕᕆᔨᐊᓛᒃᑯᓄᑦ ᓂᕈᐊᖅᑎᑦᑎᓂᕐᓄᑦ 
ᐱᓕᕆᔨᐅᓂᐊᖅᑐᓄᑦ ᐊᒻᒪᓗ ᓂᕈᐊᒐᒃᓴᓄᑦ ᐊᒻᒪᓗ 
ᖃᖓᒃᑰᖓᔪᓕᕆᓗᓂ ᐱᔭᕆᐊᖃᖅᑐᓂᒃ ᒪᓕᖕᓂᐊᕐᓗᑎᒃ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖃᔭᕐᒥᑦ.   ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐱᓕᕆᔨᖏᑦ ᐅᖃᖃᑎᖃᕐᓂᐊᖅᑐᑦ ᕼᐋᒻᓚᒃᑯᓐᓄᑦ ᐱᓕᕆᔨᖏᓐᓂᒃ 
ᓂᕈᐊᖅᑎᑦᑎᓂᕐᓂᒃ ᐊᐅᓚᑦᑎᖃᑦᑕᓚᐅᖅᑐᓄᑦ ᒪᓕᒃᖢᒋᑦ ᓄᓇᓕᖕᒥᑦ 
ᐱᔪᖕᓇᖅᑎᑦᑎᔪᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᓯᐊᙳᕐᓂᐅᔪᑦ 
ᑐᑭᓯᐊᔭᐅᑦᑎᐊᕋᓗᐊᕐᓂᖏᓐᓄᑦ ᐊᒻᒪᓗ ᐊᑐᖅᑕᐅᓗᑎᒃ. 

ᐅᖃᖃᑎᖃᕐᓃᑦ / ᑐᑭᓯᐅᒪᔾᔪᑏᑦ ᒦᒃᓴᓄᑦ ᑲᑎᒪᑎᑦᑎᓃᑦ 
ᕼᐋᒻᓚᐅᔪᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᓂᑦ 
 

ᐸᕐᓇᒃᐸᓪᓕᐊᔪᒍᑦ ᑲᑎᖃᑎᒋᓂᐊᕐᓗᒋᑦ ᕼᐋᒻᒪᓚᒃᑯᓐᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᐊᓛᒃᑯᓐᓄᑦ ᓂᕈᐊᖅᑐᓕᕆᖃᑦᑕᖅᑐᓂᒃ 
ᐅᖃᐅᓯᕆᓗᒋᑦ ᑐᓂᔾᔪᑎᖃᑦᑕᕐᓗᑕ ᑐᑭᓯᐅᒪᔾᔪᑎᓂᒃ ᐊᓯᐊᙳᖅᑐᑦ 
ᐊᑐᖅᑕᐅᖃᑦᑕᖅᑐᑦ ᒪᓕᒐᐃᓪᓗ ᓄᓇᓕᖕᒥᑦ ᓂᕈᐊᖅᑎᑦᑎᓃᑦ ᒥᒃᓵᓄᑦ. 

ᓄᓇᓕᖕᒥᑦ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ  

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᓂᐊᖅᑐᑦ ᐃᒥᐅᓗᐃᑦ ᒥᒃᓵᓄᑦ 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖅ ᖁᕐᓗᖅᑐᕐᒥᑦ ᐅᒃᑑᐱᕆ 22, 2018-ᒥᑦ 
ᐱᔾᔪᑎᓗᒋᑦ ᑮᓇᐅᔭᓕᕆᔨᒃᑯᑦ, ᐃᒥᐊᓗᖕᓂᒃ ᐊᐅᓚᑦᑎᔩᑦ. 
ᑕᐃᒪᓐᓇᐃᑦᑐᑦ ᐊᑎᓕᐅᓚᐅᕐᒪᑕ ᓄᓇᓕᖕᒥᐅᑦ 20 ᐅᖓᑖᓄᑦ 
ᐊᔪᙱᑦᑐᑦ ᓂᕈᐊᖃᑕᐅᓂᕐᒧᑦ.    

ᒪᓕᒃᑕᐅᔪᒃᓴᓕᕆᓃᑦ 

ᐱᖓᓱᑦ ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔨᖏᑦ 2017 ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒧᑦ ᐅᐃᒍᒋᐊᖅᓯᖁᔨᓗᑎᒃ ᑐᒃᓯᕋᓚᐅᖏᑦᑐᑦ, 
ᑐᓂᓯᙱᖦᖢᑎᒡᓗ ᐱᐊᓂᒃᓯᒪᔪᓂᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓂᑦ 
ᐃᓱᐊᓂᑦ ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐊᓂᒍᖅᑎᓪᓗᒋᑦ 
ᐅᑉᓗᕆᔭᐅᔪᓂᑦ ᑭᒡᓕᒋᔭᐅᓚᐅᖅᑐᖅ ᑎᓯᐱᕆ 29, 2017 ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᖃᐅᔨᒋᐊᖃᑦᑕᓚᐅᕋᓗᐊᖅᑎᓪᓗᓂᒋᑦ 
ᐃᑲᔪᕈᒪᑉᓗᒋᑦ.  ᐊᓯᐊᖑᕐᓂᐅᔪᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᓐᓂᑦ ᐊᒻᒪᓗ ᓇᐃᓈᖅᓯᒪᔪᑦ ᐸᓯᔭᒃᓴᙳᖅᑎᑦᑎᓂᕐᒧᑦ 
ᐊᑐᖅᑕᐅᔪᒃᓴᓄᑦ ᒪᓕᒐᕋᓛᑦ ᐊᑐᓕᖅᑎᑕᐅᔪᖅ 2017-ᒥᑦ ᐳᑭᖅᑕᓕᖕᓂᒃ 
ᐊᑭᓕᒐᒃᓴᖃᓕᖅᑎᑦᑎᔪᖕᓇᓚᐅᖅᑐᑦ ᒪᓕᓚᐅᖏᓐᓂᕋᖅᑕᐅᔪᓄᑦ.  

ᐊᔾᔨᖏᑦ ᓴᖅᑭᑕᐅᑎᓪᓗᒋᑦ, ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᖅ 
ᐅᑎᖅᑎᑦᑕᕆᐊᓕᒃ ᑭᖑᕙᖅᖢᓂ ᐱᔭᐅᓚᐅᖅᑐᖅ ᓂᕈᐊᒐᒃᓴᖅ ᔪᐊᔾᔨ 
ᖁᒃᓱᒃ-ᒥᑦ ᑭᒡᒐᖅᑐᖅᑕᐅᕝᕕᖕᒥᑦ ᐊᕐᕕᐊᑦ ᐅᐊᖕᓇᖓ-ᑎᑭᕋᕐᔪᐊᖅ-ᒧᑦ.  

ᐊᓯᖏᑦ ᒪᓕᒐᓂᕆᓃᑦ ᐱᕙᓪᓕᐊᔪᑦ 
ᐃᒪᓐᓈᖅᑑᑏᑦ ᐊᓯᐊᙳᖅᓯᓂᕐᒧᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᓐᓂᑦ 

ᐃᒪᓐᓈᖅᑑᑏᑦ ᓇᓗᓇᐃᔭᖅᑕᐅᓚᐅᖅᑐᑦ ᐅᕙᓂ 
ᐅᓂᑉᑳᖅ ᑕᓪᓕᒪᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᐅᓚᐅᖅᑑᑉ ᒥᒃᓵᓄᑦ 
ᐊᓯᐊᙳᕐᓂᐊᕐᓗᒋᑦ ᐅᑯᐊ ᓄᓇᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ:   

• ᐲᕐᓗᒍ ᓂᕈᐊᕈᔾᔨᓂᖅ 

• ᐊᖏᒡᓕᒋᐊᕐᓗᒍ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ 
ᐊᔪᙱᑎᒃᑲᓐᓂᕐᓂᖅᓴᐅᓕᕐᓗᒋᑦ ᖃᓄᐃᖓᓂᐅᔪᑦ 
ᓂᕈᐊᕈᖕᓇᕐᓂᕐᒧᑦ  

• ᐃᓚᐅᑎᑦᑎᓗᓂ ᑭᒡᓕᒋᔭᐅᔪᒥᒃ ᑐᒃᓯᕋᐅᓯᐅᕐᓂᐊᕐᓗᓂ 
ᐊᔾᔨᐊᖏᑦᑐᖅ ᑎᑎᖅᑲᑎᒎᕆᐊᖕᒥᑦ ᓂᕈᐊᕈᑎᒧᑦ 

• ᐊᔾᔨᐊᖏᑦᑐᑦ ᓂᕈᐊᕈᑕᐅᔪᓂᒃ ᓈᓴᖅᑕᐅᓂᖏᑦ 
ᐱᒋᐊᖅᓵᓕᓂᖅᓴᐅᑎᓪᓗᒋᑦ ᓂᕈᐊᕐᓇᐅᑉ ᐅᑉᓗᖓᓂᑦ 

• ᑭᒡᓕᖃᓕᖅᑎᓪᓗᒋᑦ ᐊᖏᑎᒋᓂᖏᑦ ᑲᑎᓗᒃᑖᖅᖢᒋᑦ 
ᖃᐅᔨᒪᓐᓇᙱᑦᑐᒥᑦ ᑐᓂᕐᕈᑕᐅᔪᑦ ᓂᕈᐊᒐᒃᓴᓄᑦ 

• ᑭᒡᓕᖃᓕᖅᑎᓪᓗ ᐅᒃᑯᐃᖅᓯᔭᕆᐊᖃᕐᓂᐅᔪᖅ ᐱᔫᒥᓵᕆᓂᕐᒧᑦ 
ᑮᓇᐅᔭᒃᑯᕕᖕᒥᑦ ᑐᖅᑯᖅᑐᐃᕝᕕᖕᒥᑦ 

• ᒥᑭᔪᑦ ᐋᖅᑭᒋᐊᖅᓯᓃᑦ ᐅᖃᖅᓯᒪᔪᓄᑦ ᖃᑉᓯᐊᕐᔪᖕᓂᑦ ᐃᓚᒋᔭᐅᔪᓂᑦ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ. 

ᓈᒻᒪᖕᓂᖏᑦ ᐱᓕᕆᔨᓄᑦ ᐊᑭᓕᖅᑑᑕᐅᔾᔪᑏᑦ 
 

ᐃᒪᓐᓈᖅᑑᑕᐅᔪᑦ ᓇᓗᓇᐃᔭᖅᑕᐅᓯᒪᔪᑦ ᐅᓂᑉᑳᒥᑦ ᐅᓂᑉᑳᖅ 
ᑕᓪᓕᒪᖓᓂᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᓚᐅᖅᑑᑉ 
ᒥᒃᓵᓄᑦ ᐅᑯᐊ ᐊᓯᐊᙳᕐᓂᐊᕐᓗᒋᑦ ᐱᓕᕆᔨᓄᑦ ᐊᑭᓕᖅᑑᑕᐅᔾᔪᑏᑦ:   

• ᐊᖏᒡᓕᒋᐊᕐᓗᒋᑦ ᑮᓇᐅᔭᓕᐊᖏᑦ ᓂᕈᐊᖅᑐᓕᕆᓂᕐᒧᑦ 
ᐱᓕᕆᔨᓗᒃᑖᑦ ᓱᓇᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᑦ ᒪᓕᒡᓗᑎᒃ. 

• ᐃᓕᑕᕆᓗᒋᑦ ᐱᔭᒃᓴᐅᑎᖃᕐᓂᖅᓴᐅᓂᖓ ᓂᕈᐊᖅᑐᓕᕆᔨᐅᑉ 
ᐊᑕᐅᓯᐅᙱᑦᑐᒥᑦ ᓄᓇᓕᖃᖅᑐᑦ ᑭᒡᒐᖅᑐᖅᑕᐅᕝᕕᖓᓐᓂᑦ. 

• ᐃᓕᑕᕆᓗᒋᑦ ᐱᔭᒃᓴᐅᑎᖃᕐᓂᖅᓴᐅᓂᖓ ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖓ ᐱᖃᑖᓂᑦ ᓄᓇᓕᖕᒦᑦᑐᖅ. 

• ᐊᔪᕐᓇᙱᓐᓂᖅᓴᐅᓕᖅᑎᓪᓗᒍ ᐊᑭᓕᖅᑐᖅᑕᐅᓂᕐᒧᑦ ᐋᖅᑭᐅᒪᔪᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ 
ᐊᑭᓕᖅᑕᐅᓵᓕᓂᖅᓴᐅᔪᖕᓇᖁᑉᓗᒋᑦ.  

• ᓇᓗᓇᐃᕐᓗᒍ ᐊᑭᓕᖅᑕᐅᓂᖓ ᐃᓱᒪᑕᕆᔭᐅᑉᓗᑎᒃ 
ᓂᕈᐊᖅᑐᓕᕆᔨᐅᑉ ᑐᖏᓕᖏᑦ. 

ᐃᓚᓕᐅᑎᔭᐅᔪᑦ ᒪᓕᒐᓄᑦ ᐃᒪᓐᓈᖅᑑᑏᑦ 

ᐃᓚᓯᒃᑲᓐᓂᕐᓃᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᑦ 

ᐅᖃᐅᓯᐅᖅᑲᐅᓂᖓᑐᑦ ᐅᓂᑉᑳᒥᑦ, ᖃᑉᓯᐅᓂᖏᑦ ᒪᒃᑯᒃᑐᑦ ᓂᕈᐊᖅᑏᑦ 
ᓂᕈᐊᕈᖕᓇᖅᑐᑦ ᐊᑎᖏᓐᓃᑦᑐᑦ ᐊᒥᓲᙱᑦᑑᓂᖏᓐᓄᑦ.  ᐳᓴᓐᑎᖏᑦ 
ᓂᕈᐊᖃᑕᐅᓂᖅ ᐊᔪᙱᑦᑐᑦ ᒪᒃᑯᒃᑐᐃᑦ ᓄᓇᕗᒻᒥ ᓂᕈᐊᕈᖕᓇᖅᑐᑦ 
ᐊᑎᖏᓐᓃᑦᑐᑦ 16%-ᒥᑦ 29%-ᖑᔪᑦ.   ᑎᑎᕋᕐᕕᖓ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ ᐅᒃᐱᕈᓱᒃᑐᑦ ᐃᓚᐅᑎᓪᓗᒋᑦ 
ᒪᒃᑯᒃᑐᐃᑦ ᐃᓐᓈᕋᐅᓂᖏᓐᓂᑦ ᖁᑦᑎᖕᓂᖅᓴᒧᑦ 
ᐃᓕᓐᓂᐊᕆᐊᕐᓂᐊᓵᖅᑎᓪᓗᒋᑦ ᐱᐅᓯᕝᕚᓪᓕᖅᑎᑦᑎᓇᔭᖅᑐᖅ 
ᒪᒃᑯᒃᑐᓂᒃ ᓂᕈᐊᖅᑎᐅᓂᕐᒧᑦ ᐊᑎᓕᐅᕆᑎᑦᑎᓂᖅ, ᑖᑉᑯᓂᙵᑦ 
ᓂᕈᐊᖃᑕᐅᖃᑦᑕᓕᖅᑎᑦᑎᓂᖃᕐᓗᓂ.  

ᐊᓯᖏᑦ ᑲᓇᑕᒥᑦ ᐊᕕᒃᑐᖅᓯᒪᔪᐃᑦ ᐊᒻᒪᓗ ᐅᑭᐅᖅᑕᖅᑐᒥᑦ 
ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐃᓕᑕᖅᓯᓯᒪᔪᑦ ᐊᑑᑎᖃᕐᓂᖓᓂᒃ 
ᐊᑎᓕᐅᕐᓗᒋᑦ 16 ᐊᒻᒪᓗ 17-ᓂᒃ ᐅᑭᐅᓖᑦ ᓂᕈᐊᖃᑕᐅᓂᖅ 
ᐊᔪᙱᓕᕋᔭᖅᑐᓂᒃ 18-ᓂᒃ ᐅᑭᐅᖃᓕᕈᑎᒃ.  ᐳᕆᓐᔅ ᐃᐊᑦᐅᐊᑦ 
ᕿᑭᖅᑕᖅ, ᓅᕙ ᔅᑰᓴ, ᐋᓐᑎᐅᕆᔪ ᐊᒻᒪᓗ ᔫᑳᓐ ᐱᔪᖕᓇᖅᑎᑦᑎᔪᑦ 
ᐃᓄᖕᓂᒃ ᐅᑭᐅᓕᖕᓂᒃ 16 ᐊᒻᒪᓗ 17-ᓂᒃ ᐃᓕᔭᐅᖃᑕᐅᓗᑎᒃ 
(ᓂᕈᐊᕈᖕᓇᖅᑐᑦ ᐊᑎᖏᓐᓄᑦ) ᐅᕝᕙᓘᓐᓃᑦ ᐃᓚᓯᓗᓂ 
ᐊᑎᓕᐅᕆᕝᕕᖕᒥᑦ ᓂᕈᐊᕈᖕᓇᖅᑐᑦ ᐊᑎᖏᓐᓄᐊᕐᓂᐊᕐᓗᑎᒃ, 
ᐃᓕᔭᐅᑲᐅᑎᒋᓗᑎᒡᓗ ᐅᑭᐅᖃᓕᕈᑎᒃ 18-ᓂᒃ. ᓂᐅ ᐳᕋᓐᔅᐅᐃᒃ 
ᐊᒻᒪᓗ ᑯᐸᐃᒃ-ᒥᑦ ᐃᓄᐃᑦ 18-ᖑᕐᓂᐊᖅᑐᑦ ᐊᕐᕕᓂᓖᑦ ᑕᖅᑭᓂᑦ 
ᓂᕈᐊᖅᑎᑦᑎᓂᐅᓂᐊᖅᑑᑉ ᑐᖔᓂᑦ ᐊᑎᓕᐅᕈᖕᓇᖅᑎᑦᑎᔪᑦ. ᓴᔅᑳᑦᓱᐊᓐ 
ᐊᔪᙱᑎᑦᑎᔪᖅ ᐃᓄᖕᓂᒃ ᓂᕈᐊᖃᑕᐅᓂᖅ ᐊᔪᙱᓕᕐᓂᐊᖅᑐᓂᒃ 
ᑭᖑᓪᓕᕐᒥᑦ ᓂᕈᐊᖅᑎᑦᑎᓂᕐᒥᑦ ᐃᓚᐅᖃᑕᐅᓗᑎᒃ ᓂᕈᐊᕈᖕᓇᖅᑐᑦ 
ᐊᑎᖏᓐᓂᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓈᖅᑐᐃᔪᖅ ᓄᓇᕗᒻᒥ 
ᒪᓕᒐᓕᐅᕐᕕᒃ ᐊᔪᙱᑎᑦᑎᓗᓂ ᐃᓚᓯᓗᑎᒃ ᐊᑎᓕᐅᕆᔾᔪᑎᒥᒃ 
ᓄᓇᕗᒻᒥᐅᓂᒃ 16-ᓂᒃ ᐅᑭᐅᖃᓕᕌᖓᑕ.  ᐃᓄᒃ 18-ᓂᒃ 

ᐅᑭᐅᖃᓕᕌᖓᑦ, ᐊᑎᖓ ᐃᓕᔭᐅᑲᐅᑎᒋᖃᑦᑕᕐᓗᓂ ᓂᕈᐊᕈᖕᓇᖅᑐᑦ 
ᐊᑎᖏᓐᓄᑦ.       

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐱᓕᕆᖃᑎᖃᕋᔭᖅᑐᖅ 
ᐃᓕᓐᓂᐊᕐᕕᖕᓂᑦ, ᐃᓄᐃᑦ ᒥᒃᓵᓄᑦ ᓈᓴᐃᔨᒃᑯᓐᓂᑦ ᐊᒻᒪᓗ 
ᓄᓇᒃᑰᕈᑎᓕᕆᔨᒃᑯᓐᓂᑦ ᐃᑲᔪᖅᑐᐃᓗᑎᒃ ᐊᒻᒪᓗ ᐃᓚᐅᑎᓪᓗᒋᑦ 
ᒪᒃᑯᒃᑐᐃᑦ ᑕᒪᑐᒧᙵ.  
 

ᐃᓂᐅᔪᓄᑦ 
ᐊᕕᒃᑐᖅᓯᒪᔪᑦ 

ᐊᑎᓕᐅᕆᓂᐊᓵᖅᑎᓪᓗᒋᑦ ᐃᓄᖕᓂᒃ ᐅᑭᐅᓕᖕᓂᒃ 18 
ᑐᖔᓂᑦ 

ᐳᕆᓐᔅ ᐃᐊᑦᐅᐊᑦ 
ᕿᑭᖅᑕᖅ 

16- ᐊᒻᒪᓗ 17-ᓂᒃ ᐅᑭᐅᓖᑦ ᐃᓕᔭᐅᔪᖕᓇᖅᑐᑦ 
ᐊᑎᓕᐅᖅᓯᒪᔪᑦ ᓂᕈᐊᖅᑎᓄᑦ 

ᓅᕙ ᔅᑰᓴ 16- ᐊᒻᒪᓗ 17-ᓂᒃ ᐅᑭᐅᓖᑦ ᐃᓕᔭᐅᔪᖕᓇᖅᑐᑦ 
ᐊᑎᓕᐅᖅᓯᒪᔪᑦ ᓂᕈᐊᖅᑎᓄᑦ 

ᓂᐅ ᐳᕋᓐᔅᐅᐃᒃ ᐃᓚᐅᔪᖕᓇᖅᑐᑦ ᐃᓄᐃᑦ ᓂᕈᐊᖃᑕᐅᓂᖅ 
ᐊᔪᙱᓕᕐᓂᐊᖅᑐᑦ ᐊᕐᕕᓂᓖᑦ ᑕᖅᑮᑦ ᐃᓗᐊᓂᑦ 

ᑯᐸᐃᒃ ᐃᓚᐅᔪᖕᓇᖅᑐᑦ ᐃᓄᐃᑦ ᓂᕈᐊᖃᑕᐅᓂᖅ 
ᐊᔪᙱᓕᕐᓂᐊᖅᑐᑦ ᐊᕐᕕᓂᓖᑦ ᑕᖅᑮᑦ ᐃᓗᐊᓂᑦ 

ᐋᓐᑎᐅᕆᔪ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᓴᖅᑭᑦᑎᔭᕆᐊᖃᖅᑐᖅ ᐃᓚᒋᔭᐅᓂᐊᖅᑐᒥᒃ 

ᐊᑎᓕᐅᖅᓯᒪᔪᓄᑦ 16 ᐊᒻᒪᓗ 17-ᓂᒃ ᐅᑭᐅᓖᑦ 
ᐃᓚᔭᐅᖃᑕᐅᔪᒪᔪᓄᑦ 

ᓴᔅᑳᑦᓱᐊᓐ 

ᐃᓚᐅᔪᖕᓇᖅᑐᑦ ᐃᓄᐃᑦ ᐊᔪᙱᓕᕐᓂᐊᖅᑐᑦ 
ᓂᕈᐊᖃᑕᐅᓂᕐᒧᑦ ᑭᖑᓪᓕᕐᒥᑦ ᑭᑐᓗᒃᑖᓂᒃ 

ᓂᕈᐊᖅᑎᑦᑎᓂᖃᓕᖅᐸᑕ ᑭᖑᓂᐊᒍᑦ ᐅᑉᓗᕐᒥᑦ  
ᑐᑭᓯᐅᒪᔾᔪᑏᑦ ᐱᔭᐅᖕᒪᑕ 

ᐃᐊᐴᑕ ᐊᔪᙱᑎᑦᑎᔪᑦ ᐱᔭᐅᓗᑎᒃ ᑐᑭᓯᐅᒪᔾᔪᑎᖏᑦ 16-ᓂᒃ 
ᐅᑭᐅᖃᓕᕐᓂᐊᖅᑐᐃᑦ 

ᔫᑳᓐ 

16- ᐊᒻᒪᓗ 17-ᓂᒃ ᐅᑭᐅᓖᑦ ᐊᔪᙱᑦᑕᕆᐊᖃᙱᑦᑐᑦ 
ᓂᕈᐊᖃᑕᐅᓂᕐᒧᑦ ᑭᖑᓪᓕᕐᒥᑦ 

ᓂᕈᐊᖅᑎᑦᑎᓂᐅᓂᐊᖅᑐᒥᑦ ᐃᓕᔭᐅᖃᑕᐅᓂᐊᕐᓗᑎᒃ 
ᐊᑎᓕᐅᖅᓯᒪᔪᓄᑦ ᓂᕈᐊᖅᑎᓄᑦ  

ᐱᔭᕆᐊᖃᕐᓂᖅ ᓈᓴᐃᓂᕐᒧᑦ  

ᒫᓐᓇᐅᔪᖅ, ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 
ᐱᔭᕆᐊᖃᖅᑎᑦᑎᔪᖅ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᓈᓴᖅᑕᐅᓗᑎᒃ 
ᐊᔪᙱᓐᓂᓕᖕᒧᑦ ᓈᓴᐃᔨᒧᑦ.  ᓈᓴᐃᔨ ᖃᐅᔨᑎᑦᑎᖃᑦᑕᖅᑐᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᑦ ᑮᓇᐃᔭᐃᑦ ᒥᒃᓵᓄᑦ ᐅᓂᑉᑳᑦ 
ᓈᒻᒪᖕᒪᖔᑦ ᐊᒻᒪᓗ ᒪᓕᖕᒪᖔᑕ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᓂᑦ.  ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑭᓯᒥ ᑲᓇᑕᒥᑦ, 
ᐊᕕᒃᑐᖅᓯᒪᔪᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ ᓂᕈᐊᖅᑐᓕᕆᓂᕐᒥᑦ 
ᐊᐅᓚᑦᑎᔨᐅᔪᑦ ᑲᓇᑕᒥᑦ ᐋᖅᑭᒃᓯᖃᑦᑕᖅᑐᑦ ᐊᒻᒪᓗ ᐊᑭᓕᖅᖢᒋᑦ 
ᓈᓴᐃᔪᑦ ᑮᓇᐅᔭᐃᑦ ᒥᒃᓅᑦ ᐅᓂᑉᑳᓂᒃ. 
 
ᐊᒥᓱᑦ ᓂᕈᐊᒐᒃᓴᐃᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᐅᓯᒪᔪᓄᑦ ᐊᒻᒪᓗ 
ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᑦ ᐱᖃᑦᑕᙱᑦᑐᑦ ᑐᓂᕐᕈᓯᐊᓂᒃ 
ᐊᑐᕐᓂᑯᖃᖅᓯᒪᙱᖦᖢᑎᒡᓘᓐᓃᓪᓗ, ᒥᑭᔪᒥᒃ ᑐᓂᕐᕈᓯᐊᖃᑦᑕᖅᖢᑎᒃ 
ᐊᑐᕐᓂᑯᖃᖃᑦᑕᖅᖢᑎᒡᓗ ᐱᔫᒥᓵᕆᓂᖓᓐᓂᑦ.  ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᐅᓯᒪᔪᓂᑦ, 49%-ᖑᔪᑦ ᓂᕈᐊᒐᒃᓴᓗᒃᑖᓂᑦ ᐱᓯᒪᙱᑦᑐᑦ 
ᑐᓂᕐᕈᓯᐊᓂᒃ ᐊᑐᕐᓂᑯᓕᐅᖅᓯᒪᙱᖦᖢᑎᒡᓘᓐᓃᑦ ᐱᓚᐅᙱᖦᖢᑎᒃ 
ᐊᑐᖅᖢᑎᒡᓘᓐᓃᑦ $500 ᑐᖔᓃᑦᑐᓂᒃ.  (ᑕᑯᓗᒍ ᐊᔾᔨ 1). 
 
ᓈᓴᖅᑕᐅᓂᖏᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ 
ᐃᓄᓗᒃᑖᓄᑦ ᑐᓂᓯᒃᑲᓐᓂᖅᓯᒪᙱᑦᑐᑦ ᐱᒻᒪᕆᐅᔪᓂᒃ ᐱᔫᒥᓵᕆᓂᐅᑉ 
ᒥᒃᓵᓄᑦ ᑐᑭᓯᐅᒪᔾᔪᑎᓂᒃ, ᐊᒻᒪᓗ ᐊᑭᒋᔭᖏᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ ᐱᑕᖃᕈᖕᓃᕈᖕᓇᖅᑐᖅ. ᑕᒪᕐᒥᓗᒃᑖᖅ ᓇᐃᑦᑐᖅ 
ᐊᒻᒪᓗ ᑕᑭᓂᖅᓴᖅ ᑕᑕᑎᕆᐊᓕᒃ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓄᑦ 
ᑐᓂᐅᑕᐅᖏᓐᓇᕆᐊᖃᕐᓂᐊᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ 
ᒪᓕᒡᓗᒍ ᐱᖁᔭᖅ ᐊᒻᒪᓗ ᐃᓄᓗᒃᑖᓄᑦ ᒪᓂᒪᓗᒋᑦ ᑕᑯᔪᒪᔪᓄᑦ. 

 
 
 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓈᖅᑐᐃᔪᑦ ᐃᓚᒋᔭᐅᔪᖅ 181.1 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐋᖅᑭᒋᐊᕐᓗᒍ. 
a. ᐲᕐᓗᒍ ᓈᓴᐃᔭᕆᐊᖃᕐᓂᐅᔪᖅ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓄᑦ 

ᐱᔫᒥᓵᕆᓂᖅ ᐱᓚᐅᖏᑉᐸᑦ ᑐᓂᕐᕈᓯᐊᓂᒃ 
ᐊᑐᕐᓂᑯᖃᓚᐅᖏᑉᐸᓪᓘᓐᓃᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᓯᕗᓂᐊᒍᑦ ᐊᒻᒪᓗ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ; ᐊᒻᒪᓗ  

b. ᐲᕐᓗᒍ ᓈᓴᐃᔭᕆᐊᖃᕐᓂᐅᔪᖅ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᓄᑦ 
ᐱᔫᒥᓵᕆᓂᖅ ᐱᓚᐅᖅᐸᑦ ᑐᓂᕐᕈᓯᐊᓂᒃ $500 ᑐᖔᓃᑦᑐᓂᒃ 
ᐅᕝᕙᓘᓐᓃᑦ ᐊᑐᓚᐅᖅᐸᑦ $500 ᑐᖔᓃᑦᑐᓂᒃ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᑦ ᓯᕗᓂᐊᒍᑦ ᐊᒻᒪᓗ ᓂᕈᐊᖅᑎᑦᑎᓂᕐᒧᑦ 
ᐅᑉᓗᕆᔭᐅᔪᓂᑦ. 

ᐃᓂᐅᔪᓄᑦ 
ᐊᕕᒃᑐᖅᓯᒪᔪᑦ ᓈᓴᖅᑕᐅᓂᕐᒧᑦ ᐱᔭᕆᐊᖃᖅᑐᑦ 

ᓅᕙ ᔅᑰᓴ 
ᓈᓴᐃᓂᖅᑕᖃᕆᐊᖃᙱᑦᑐᖅ ᑭᓯᐊᓂ 

ᓂᕈᐊᖅᑐᓕᕆᓂᕐᒧᑦ ᐊᑐᕐᓂᑯᑦ ᐊᖏᓂᖅᓴᐅᒃᐸᑦ 
$10,000-ᒥᒃ 

ᐳᕆᑎᔅ ᑲᓚᒻᐱᔭ 
ᓈᓴᐃᓂᖅᑕᖃᕆᐊᖃᙱᑦᑐᖅ ᑭᓯᐊᓂ 

ᓂᕈᐊᖅᑐᓕᕆᓂᕐᒧᑦ ᑐᓂᕐᕈᓯᐊᖅ ᐊᒻᒪᓗ ᐊᑐᕐᓂᑯᑦ 
ᐊᖏᓂᖅᓴᐅᒃᐸᑦ $10,000-ᒥᒃ 

ᔫᑳᓐ ᓈᓴᐃᓂᖅᑕᖃᕆᐊᖃᙱᑦᑐᖅ 
ᓄᓇᑦᑎᐊᖅ ᓈᓴᐃᓂᖅᑕᖃᕆᐊᖃᙱᑦᑐᖅ 
ᓂᐅᕙᓐᓛᓐ 

ᐊᒻᒪᓗᓛᐳᕋᑐᐊ ᓈᓴᐃᓂᖅᑕᖃᕆᐊᖃᖅᑐᖅ 

ᐳᕆᓐᔅ ᐃᐊᑦᐅᐊᑦ 
ᕿᑭᖅᑕᖅ ᓈᓴᐃᓂᖅᑕᖃᕆᐊᖃᖅᑐᖅ 

ᑯᐸᐃᒃ ᒪᓕᒐᓕᐅᖅᑏᑦ ᑲᑎᕐᒪᔪᑦ ᓈᓴᐃᓂᖅᑕᖃᕆᐊᖃᖅᑐᑦ 
ᐋᓐᑎᐅᕈᔪ ᓈᓴᐃᓂᖅᑕᖃᕆᐊᖃᖅᑐᑦ 

ᐊᐃᐴᑕ ᓈᓴᐃᓂᖅᑕᖃᕆᐊᖃᖅᑐᑦ 

ᓴᔅᑳᑦᓱᐊᓐ ᓈᓴᐃᓂᖅᑕᖃᕆᐊᖃᖅᑐᑦ 

ᓄᓇᕗᑦ ᓈᓴᐃᓂᖅᑕᖃᕆᐊᖃᖅᑐᑦ 

ᓂᐅ ᐳᕋᓐᔅᐅᐃᒃ ᓈᓴᐃᓂᖅᑕᖃᕆᐊᖃᖅᑐᑦ 

ᑲᓇᑕ ᓈᓴᐃᓂᖅᑕᖃᕆᐊᖃᖅᑐᑦ 

ᓇᐃᑦᑐᖅ ᑮᓇᐅᔭᐃᑦ ᒥᒃᓵᓄᑦ 
ᐅᓂᑉᑳᖅ ᑕᑕᑎᕆᐊᓕᒃ 
ᐊᑐᖅᑕᐅᖃᑦᑕᖅᑐᖅ ᓂᕈᐊᒐᒃᓴᖅ 
ᑐᓂᕐᕈᓯᐊᖃᙱᒃᑳᖓᑦ ᐊᒻᒪᓗ 
ᐊᑐᕐᓂᑯᖃᙱᒃᑳᖓᑦ 
ᐱᔫᒥᓵᕆᑎᓪᓗᒍ.  

ᑕᑭᓂᖅᓴᖅ ᑮᓇᐅᔭᐃᑦ ᒥᒃᓵᓄᑦ 
ᐅᓂᑉᑳᖅ ᑕᑕᑎᕆᐊᓕᒃ 
ᐊᑐᖅᑕᐅᖃᑦᑕᖅᑐᖅ ᓂᕈᐊᒐᒃᓴᖅ 
ᑐᓂᕐᕈᓯᐊᖃᕌᖓᑦ ᐊᒻᒪᓗ 
ᐊᑐᕐᓂᑯᖃᕌᖓᑦ ᐱᔫᒥᓵᕆᑎᓪᓗᒍ. 

ᐊᔾᔨ 1: ᐊᑕᐅᓯᖅ ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᑕᐅᑐᖔᖅᖢᒋᑦ: 2004, 2008, 2013 ᐊᒻᒪᓗ 2017 

ᐊᑕᐅᓯᖅ ᐱᔫᒥᓵᕆᓂᕐᒧᑦ ᐊᑐᕐᓂᑯᐃᑦ ᑕᐅᑐᖔᖅᖢᒋᑦ: 2004, 2008, 2013 ᐊᒻᒪᓗ 2017

ᐊᑐᖅᑕᐅᔪᑦ 2004-20171

1ᐊᑕᐅᓯᙳᖅᖢᒍ ᓈᓴᐅᑎ 2004-ᒧᑦ, 2008, 2013 ᐊᒻᒪᓗ 2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓃᑦ

2017 ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ 

ᑎᑎᖅᑲᒧᑦ ᐃᓚᒋᔭᐅᔪᖅ A:   ᓇᐃᓈᖅᓯᒪᔪᖅ ᐊᐅᓚᑦᑎᓂᖅ ᓄᓇᓕᖕᒥᑦ ᐱᑎᑦᑎᔩᑦ ᓂᕈᐊᖅᑎᑦᑎᓂᖓᓐᓂᑦ 2019-ᒥᑦ 

ᐊᑐᕈᖕᓃᖅᑎᑕᐅᓂᖓ ᓄᓇᓕᖕᓂᑦ ᐱᔪᖕᓇᖅᑎᑦᑎᔩᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 

ᐄᐳᕆ 1, 2019-ᒥᑦ, ᓄᓇᓕᖕᓂᑦ ᐱᔪᖕᓇᖅᑎᑦᑎᔩᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᑐᖅᑕᐅᔪᖕᓃᕐᓂᐊᖅᑐᖅ ᐊᒻᒪᓗ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖅ ᐊᑐᖅᑕᐅᖔᓕᕐᓗᓂ ᐃᓕᓐᓂᐊᖅᑐᓕᕆᔨᐊᓛᒃᑯᑦ ᓂᕈᐊᖅᑎᑦᑎᓂᖓᓐᓄᑦ.  ᓂᕈᐊᖅᑎᑦᑎᓂᖃᖃᑦᑕᔾᔮᖏᓕᖅᑐᖅ ᓄᓇᓕᖕᓂᑦ ᐱᔪᖕᓇᖅᑎᑦᑎᔩᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᖅ-ᑎᒍᑦ ᐅᒃᑑᐱᕆ 1, 2018 ᑭᖑᓂᐊᒍᑦ.  ᐊᒥᓱᑦ ᓄᑖᑦ ᒪᓕᒐᐃᑦ ᐊᔾᔨᒋᓂᐊᖅᑕᖏᑦ ᓂᕈᐊᖅᑎᑦᑎᒑᖓᑕ ᒪᓕᒐᓕᐅᖅᑎᓂᒃ. 

ᑭᖑᓪᓕᕐᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖅ ᓄᓇᓕᖕᓂᑦ ᐱᔪᖕᓇᖅᑎᑦᑎᔨᓄᑦ ᐅᒃᑑᐱᕆ 28, 2019-ᒥᑦ. 

ᐱᒻᒪᕆᐅᔪᑦ ᐊᓯᐊᙳᖅᑐᑦ ᓄᓇᓕᖕᓂᑦ ᓂᕈᐊᖅᑎᑦᑎᓂᕐᓄ 
 ᕼᐋᒻᓚᐅᔪᓗᒃᑖᓄᑦ / ᐃᓕᓐᓂᐊᖅᑐᓕᕆᔨᐊᓛᓗᒃᑖᓄᑦ 

ᓂᕈᐊᖅᑎᑦᑎᓃᑦ ᐊᐅᓚᑕᐅᓂᐊᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᒃᑯᑦ 

 ᓄᑖᑦ ᒪᓕᒐᐃᑦ ᐱᒋᐊᕐᓗᑎᒃ 2018 
 ᓂᕈᐊᖅᑎᑦᑎᓂᓗᒃᑖᑦ ᕼᐋᒃᓚᒃᑯᑦ ᑲᑎᒪᔨᖏᓐᓄᑦ, 

ᐃᓕᓐᓂᐊᖅᑐᓕᕆᔨᐊᓛᓄᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ 
ᒪᓕᖕᓂᐊᖅᑐᑦ ᐊᔾᔨᒌᒃᑐᓗᒃᑖᖑᒋᐊᖅᑐᓂᒃ ᒪᓕᒐᓂᒃ 

 ᓄᓇᓕᖕᒥᑦ ᐱᔪᖕᓇᖅᑎᑦᑎᔨᒃᑯᑦ ᓂᕈᐊᖅᑎᑦᑎᓃᑦ 
ᐊᑐᕈᖕᓃᕐᓂᐊᖅᑐᑦ 

 ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᒪᓕᒐᓕᕆᓂᕐᒧᑦ 
ᐅᖃᐅᔾᔨᖃᑦᑕᕐᓂᐊᖅᑐᖅ ᐊᒻᒪᓗ ᑲᒪᒋᓗᒋᑦ ᓂᕈᐊᖅᑎᑦᑎᓂᐅᔪᑦ 

 ᓂᕈᐊᖅᑐᓕᔨ ᑎᒃᑯᐊᖅᑕᐅᖃᑦᑕᐃᓐᓇᕐᓂᐊᖅᑐᖅ ᕼᐋᒻᓚᒃᑯᑦ 
ᑲᑎᒪᔨᖏᓐᓄᑦ / ᐃᓕᓐᓂᐊᖅᑐᓕᕆᔨᐊᓛᓄᑦ 

 ᐊᓯᖏᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᑎᒃᑯᐊᖅᑕᐅᖃᑦᑕᕐᓗᑎᒃ 
ᓂᕈᐊᖅᑐᓕᕆᔨᒧᑦ, ᑭᓯᐊᓂ ᓂᕈᐊᖅᑐᓂᒃ ᐊᑎᓕᐅᕆᔨ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᓐᓄᑦ ᑎᒃᑯᐊᖅᑕᐅᖃᑦᑕᕐᓂᐊᖅᑐᖅ  

 ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ, ᓂᕈᐊᒐᒃᓴᐃᑦ ᐊᒻᒪᓗ ᓂᕈᐊᖅᑏᑦ 
ᐊᑐᖃᑦᑕᕐᓂᐊᖅᑐᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ 
ᐅᖃᓕᒫᒐᕋᓛᖏᓐᓂᑦ, ᑕᑕᑎᕆᐊᓖᑦ, ᓂᕈᐊᕈᑎᓄᑦ ᐴᖅᑲᐃᕖᑦ, 
ᑕᓕᙵᔾᔪᑏᑦ ᐊᓯᖏᓪᓗ ᓂᕈᐊᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᖅᑐᑦ 

 ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐸᐸᑦᑎᖃᑦᑕᖅᑐᑦ ᓂᕈᐊᕈᖕᓇᖅᑐᑦ  
ᐊᑎᖏᓐᓂᒃ ᖃᕆᑕᐅᔭᒦᑎᖦᖢᒋᑦ 

 ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᒃ 
ᓴᖅᑭᑦᑎᖃᑦᑕᖅᑐᑦ 

 ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᐊᕆᖃᑦᑕᖅᑕᖏᑦ 
ᐃᓄᒃᑎᑑᓕᖅᑐᖅᖢᒋᓪᓗ ᓂᕈᐊᕈᑏᑦ ᓂᕈᐊᖅᑐᓕᕆᔨᓄᐊᖅᖢᒋᓪᓗ 
ᖃᕆᑕᐅᔭᒃᑯᑦ, ᐊᒥᓱᓕᐅᖅᑕᐅᑐᐃᓐᓇᕆᐊᖃᓕᖅᖢᑎᒃ 

 ᐊᓯᐊᙳᕐᓂᖅ ᓄᓇᓕᖕᒥᐅᑕᐅᓂᕐᒧᑦ ᒪᓕᒐᖅ ᓂᕈᐊᖅᑎᓄᑦ 
ᐊᒻᒪᓗ ᓂᕈᐊᒐᒃᓴᓄᑦ: 

o ᓄᓇᓕᖕᒥᑦ ᐊᒻᒪᓗ ᓄᓇᕗᒻᒥᐅᑕᐅᓗᓂ ᑕᖅᑭᓄᑦ 12 
(ᓄᓇᓕᖕᒥᐅᑕᐅᔭᕆᐊᖃᙱᑦᑐᖅ ᑕᖅᑭᓄᑦ 12-ᓄᑦ) 

 ᑎᒃᑯᐊᖅᓯᓂᖅᑕᖃᙱᓪᓗᓂ — ᓂᕈᐊᒐᒃᓴᐃᑦ ᑐᓂᓯᖃᑦᑕᕐᓗᑎᒃ 
ᓂᕈᐊᒐᒃᓴᙳᕈᒪᔾᔪᑎᒥᒃ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 
ᐱᒋᐊᕐᒪᑕ ᓯᕗᓪᓕᖅᐹᑦ ᑕᓪᓕᒪᑦ ᐅᑉᓗᓂᑦ  

 ᐊᓯᐊᙳᕐᓂᐅᔪᑦ ᐊᔪᙱᓐᓂᕐᒧᑦ ᒪᓕᒐᐃᑦ ᓂᕈᐊᒐᒃᓴᐅᔪᓄᑦ 
ᕼᐋᒻᓚᒃᑯᑦ ᑲᑎᒪᔨᖏᓐᓄᑦ: 
o ᕼᐋᒻᓚᒃᑯᓐᓄᑦ ᐱᓕᕆᔩᑦ ᐱᓕᕆᙱᑦᑐᖕᓇᖅᑐᑦ 

ᓂᕈᐊᒐᒃᓴᐅᓂᐊᕐᓗᑎᒃ 
o ᐃᖅᑲᖅᑐᐃᔨᕋᓛᑦ ᐱᓕᕆᙱᑦᑐᖕᓇᖅᑐᑦ 

ᓂᕈᐊᒐᒃᓴᐅᓂᐊᕐᓗᑎᒃ 

 ᐊᓯᐊᙳᙱᑦᑐᖅ ᐊᔪᓕᖅᑎᑕᐅᓂᖏᓐᓄᑦ ᓂᕈᐊᒐᒃᓴᐃᑦ 
ᕼᐋᒻᓚᒃᑯᓐᓄᑦ ᑲᑎᒪᔨᖏᓐᓄᑦ ᐊᑮᑦᑐᖃᖅᑐᓄᑦ ᕼᐋᒻᓚᒃᑯᓐᓄᑦ: 

o ᐃᓄᒃ ᕼᐋᒻᓚᒃᑯᓐᓄᑦ ᐊᑮᑦᑐᖃᖅᑐᖅ ᑖᒃᓰᔭᐃᔭᕈᑎᓄᑦ 
o ᐃᓄᒃ ᕼᐋᒻᓚᒃᑯᓐᓄᑦ ᐊᑮᑦᑐᖃᖅᑐᖅ $500 ᐅᖓᑖᓄᑦ, 

90 ᐅᑉᓗᐃᑦ ᐅᖓᑖᓄᑦ 
o ᐃᓄᒃ ᕼᐋᒻᓚᒃᑯᓐᓄᑦ ᐊᐅᓚᑦᑎᓂᕐᒥᒃ ᐱᔪᒪᓂᖃᖅᑐᖅ 

ᓇᖕᒥᓂᖃᕐᓂᕐᒧᑦ ᐊᒻᒪᓗ ᓇᖕᒥᓂᕆᔭᖓ ᕼᐋᒻᓚᒃᑯᓐᓄᑦ 
ᐊᑮᑦᑐᖃᖅᑐᖅ $500 ᐅᖓᑖᓄᑦ 

 ᐋᖅᑭᐅᒪᔪᖅ ᓂᕈᐊᖅᑎᑦᑎᓂᕐᒧᑦ ᐅᑉᓗᖅ ᕼᐋᒻᓚᐅᔪᓄᓗᒃᑖᖅ / 
ᐃᓕᓐᓂᐊᖅᑐᓕᕆᔨᐊᓛᓄᓪᓗ - 4-ᒋᔭᖓ ᒪᓐᑎ ᐅᒃᑑᐱᕆᒥᑦ 

 ᐋᖅᑭᐅᒪᔪᖅ ᑲᑎᒪᔨᐅᓂᐊᕐᓗᓂ – ᓯᑕᒪᓄᑦ ᐅᑭᐅᓄᑦ 
ᑲᑎᒪᓗᒃᑖᓄᑦ ᕼᐋᒻᓚᒃᑯᓐᓄᑦ / ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ  

 ᑭᑐᓗᒃᑖᓂᒃ ᓂᕈᐊᖅᑎᑦᑎᓃᑦ ᓯᑕᒪᑦ ᐅᑭᐅᑕᒫᖑᖃᑦᑕᕐᓂᐊᖅᑐᖅ 
ᕼᐋᒻᓚᐅᔪᓗᒃᑖᓄᑦ / ᐃᓕᓐᓂᐊᖅᑐᓕᕆᔨᐊᓛᓗᒃᑖᓄᑦ 

 ᐃᓐᓄᒃᑕᐅᓯᒪᙱᑦᑐᑦ ᑲᑎᒪᔩᑦ ᕼᐋᒻᓚᒃᑯᓐᓄᑦ / 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐃᓐᓄᒃᑕᐅᖃᑦᑕᕐᓂᐊᖅᑐᑦ ᐃᒪᓐᓇ:  

o ᑎᒃᑯᐊᖅᓯᓗᑎᒃ ᖃᓂᓛᖑᓚᐅᖅᑐᒥᒃ ᓂᕈᐊᖅᑕᐅᓇᓱᖕᒪᑦ 
ᓂᕈᐊᖅᑎᑦᑎᐅᓚᐅᖅᑐᒥᑦ 

o ᐃᓄᓗᒃᑖᓂᒃ ᑐᒃᓯᕋᕐᓗᑎᒃ ᐆᒃᑐᕈᒪᔪᓂᒃ ᐊᒻᒪᓗ 
ᑎᒃᑯᐊᕐᓗᒍ ᐊᔪᙱᑦᑐᖅ ᐃᓄᒃ 

 ᐃᓐᓄᒃᑕᐅᓯᒪᙱᑦᑐᖅ ᒪᐃᔭᒧᑦ ᐃᓐᓄᒃᑕᐅᖃᑦᑕᕐᓗᓂ 
ᑎᒃᑯᐊᖅᓯᓗᑎᒃ ᑲᑎᒪᔨᒥᒃ ᐅᕝᕙᓘᓐᓃᑦ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓗᑎᒃ  

 ᑕᒪᐅᓇᒥᐊᖅ ᓂᕈᐊᖅᑎᑦᑎᓂᖃᖃᑦᑕᙱᓪᓗᑎᒃ, ᑭᓯᐊᓂ 
ᑕᒪᐅᓇᒥᐊᖅ ᓂᕈᐊᖅᑎᑦᑎᔪᖕᓇᖅᖢᑎᒃ ᒪᐃᔭᓄᑦ 

 ᓂᕈᐊᖅᑎᑦᑎᓂᕐᒧᑦ ᐃᑲᕐᕋᐃᑦ: 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ 
ᓄᓇᓕᐅᑉ ᖃᐅᔨᓴᐃᑎᖓ ᒪᓕᒡᓗᒍ ᓂᕈᐊᕐᓇᐅᑉ ᐅᑉᓗᖓᓂᑦ 

 ᐊᔪᙱᑦᑐᑦ ᓂᕈᐊᖃᑕᐅᓂᖅ ᐊᑎᓕᐅᕈᖕᓇᖅᑐᑦ ᓂᕈᐊᖃᑕᐅᓂᕐᒧᑦ 
ᓂᕈᐊᕐᓇᐅᑉ ᐅᑉᓗᖓᓂᑦ ᐊᑎᖓ ᓂᕈᐊᕈᖕᓇᖅᑐᑦ 
ᐊᑎᖏᓐᓃᖏᑉᐸᑦ 

 ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᐊᒻᒪᓗ ᓂᕈᐊᖅᐸᒌᕐᓇᐃᑦ 
ᐊᑕᐅᓯᖅ ᐱᓇᓱᐊᕈᓯᖅ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᖓᑕ 

 ᐊᓯᖏᑦ ᐊᔾᔨᐅᖏᑦᑐᑦ ᓂᕈᐊᕈᖕᓇᕐᓂᐅᔪᑦ ᒪᓂᒪᔪᑦ 
ᑐᒃᓯᕋᐅᑕᐅᒃᐸᑕ ᐊᒻᒪᓗ ᑕᐃᒪᓐᓇᐃᑦᑐᖕᓇᖅᐸᑦ (ᓲᕐᓗ ᐊᖏᔪᖅ 
ᓄᓇᓕᒃ): 

o ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓂᑦ ᓂᕈᐊᕐᓂᖅ  
o ᐊᔾᔨᐊᖏᑦᑐᒃᑯᑦ ᓂᕈᐊᕈᑎ 
o ᓂᕈᐊᕈᔾᔭᐅᓂᖅ 
o ᓂᕈᐊᕐᓗᑎᒃ ᐅᖃᓘᑎᒃᑯᑦ 

 ᐊᑕᐅᑦᑎᒃᑰᕐᓗᑎᒃ ᕼᐋᒻᓚᒃᑯᑦ / ᐃᓕᓐᓂᐊᖅᑐᓕᕆᔨᐊᓛᒃᑯᑦ 
ᓂᕈᐊᖅᑎᑦᑎᓂᖃᕐᓂᖅ ᐊᔪᕐᓇᙱᑦᑐᖅ 

 ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᑐᖅᑕᐅᑎᑦᑎᔪᖕᓇᖅᑐᖅ 
ᓂᕈᐊᕈᑕᐅᔪᓂᒃ ᓈᓴᐃᔾᔪᑎᓂᒃ 

 ᓈᓴᐃᒃᑲᓐᓂᕐᓂᐅᔪᑦ ᑲᒪᒋᔭᐅᖃᑦᑕᖅᑐᖅ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᓐᓄᑦ ᐊᔾᔨᒌᓂᒃ ᓂᕈᐊᖅᑕᐅᔪᖃᖅᐸᑦ ᐅᕝᕙᓘᓐᓃᑦ 
ᐊᔾᔨᒌᙱᓐᓂᐅᔪᖅ 2%-ᖑᑉᐸᑦ ᐃᓗᐊᓃᑉᐸᓪᓘᓐᓃᑦ 

 ᓂᕈᐊᒐᒃᓴᐃᑦ ᑐᒃᓯᕋᐅᓯᐅᕈᖕᓇᖅᑐᑦ ᐃᖅᑲᖅᑐᐃᔨᑎᒍᑦ 
ᓈᓴᐃᒃᑲᓐᓂᖁᔨᒍᑎᒃ ᓈᓴᖅᑕᐅᓗᑎᒃ ᐃᖃᖅᑐᐃᔨᕋᓛᒧᑦ 

 ᐊᔾᔨᒌᓂᒃ ᓂᕈᐊᖅᑕᐅᔪᑦ ᐋᖅᑭᒃᑕᐅᓗᓂ ᐊᑎᕐᓂᒃ ᐊᒧᓯᓂᒃᑯᑦ 
 ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓴᖅᑭᑦᑎᖃᑦᑕᖅᑐᑦ ᐊᑐᖅᑕᐅᔪᓂᒃ 

ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓂᐅᔪᓂᒃ, ᐃᓚᐅᑉᓗᑎᒃ ᐃᓕᔭᐅᔪᑦ 
ᓂᕈᐊᒐᒃᓴᑑᓂᖏᓐᓄᑦ 

 ᓂᕈᐊᖅᑎᑦᑎᓂᕐᒧᑦ ᖃᓄᐃᖓᓃᑦ ᐃᓕᔭᐅᖃᑦᑕᖅᑐᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᓐᓄᑦ 

ᐱᓕᕆᐊᖓᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᓂᕈᐊᖅᑎᑦᑎᓂᕐᓄᑦ 
2019-ᒥᑦ 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᔭᒃᓴᐅᑎᖃᕐᓂᐊᖅᑐᑦ ᐅᑯᓄᙵ: 

 ᖃᓄᐃᓕᐅᖁᔨᓗᑎᒃ ᐊᒻᒪᓗ ᖃᐅᔨᓴᖃᑦᑕᕐᓗᒋᑦ ᐊᐅᓚᑦᑎᓂᐅᔪᑦ 
ᓄᓇᓕᖕᒥᑦ ᐱᑎᑦᑎᔪᐃᑦ ᓂᕈᐊᖅᑎᑦᑎᓂᖓᓐᓂᑦ. 

 ᒪᓕᒐᓕᕆᓃᑦ ᒥᒃᓵᓄᑦ ᐅᖃᐅᔾᔨᖃᑦᑕᕐᓗᑎᒃ ᓄᓇᓕᖕᒥᑦ 
ᐱᑎᑦᑎᔨᓄᑦ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᓗᒃᑖᓄᑦ. 

 ᒪᓕᒃᑕᐅᔪᒃᓴᓂᒃ ᐊᒻᒪᓗ ᓂᕈᐊᖅᑎᑦᑎᓂᕐᒧᑦ ᐊᑐᖅᑕᐅᔪᓂᒃ 
ᐱᖃᖅᑎᑦᑎᓗᑎᒃ (ᓂᕈᐊᕈᑎᓄᑦ ᐴᖅᑲᐃᕖᑦ, ᑕᑕᑎᒐᒃᓴᐃᑦ, 
ᑕᓕᙵᔾᔪᑏᑦ, ᑕᑯᔭᒃᓴᓕᐊᑦ ᓴᓂᕋᕐᒧᐊᖅᑐᒃᓴᐃᑦ) ᓄᓇᓕᖕᒥᑦ 
ᐱᑎᑦᑎᔨᓄᑦ ᓄᓇᕗᒻᒥ ᐅᖃᐅᓰᑦ ᐅᑐᖅᑕᐅᔪᓗᒃᑖᖏᑦᑎᒍᑦ.  
ᐊᔪᕈᖕᓃᖅᓴᐃᓂᕐᒧᑦ ᐊᑐᖅᑕᐅᔪᒃᓴᐃᑦ ᐱᓕᕆᐊᖑᕙᓪᓕᐊᔪᑦ 
ᓄᓇᓕᖕᒥᑦ ᐱᑎᑦᑎᔨᓄᑦ ᓂᕈᐊᖅᑐᓕᕆᔨᐅᓂᐊᖅᑐᓄᑦ 
ᐃᑲᔪᐃᓂᐊᖅᑐᒥᒃ ᐊᓯᐊᙳᕐᓂᐅᔪᒧᑦ. 

 ᓂᕈᐊᕈᑎᓕᐅᖃᑦᑕᕐᓗᑎᒃ ᓄᓇᓕᖕᒥᑦ ᐱᑎᑦᑎᔨᓄᑦ 
ᓂᕈᐊᖅᑐᓕᕆᔨᐅᔪᓗᒃᑖᓄᑦ ᐊᒥᓱᓕᐅᖅᑕᐅᓂᐊᖅᑐᓂᒃ 
ᓂᕈᐊᖅᑎᑦᑎᓂᕐᒧᑦ ᐊᑐᕐᓂᐊᕐᓗᒋᑦ. 

 ᓂᕈᐊᕈᖕᓇᖅᑐᑦ ᐊᑎᖏᓐᓂᒃ ᓴᖅᑭᑦᑎᓗᑎᒃ ᑕᒪᐃᓐᓄᑦ 
ᓄᓇᓕᖕᒥᑦ ᐱᑎᑦᑎᔨᓄᑦ ᓂᕈᐊᖅᑐᓕᕆᔨᐅᔪᓄᑦ. 

 ᐱᓕᕆᔨᑖᕐᓗᑎᒃ ᐊᑭᓕᖅᑐᕐᓗᒍ ᓂᕈᐊᕈᖕᓇᖅᑐᑦ 
ᐊᑎᖏᓐᓄᐊᖅᑎᕆᔨᓂᒃ ᐅᑉᓗᒥᒨᓕᖅᑐᕐᓂᐊᕐᓗᒋᑦ 
ᓂᕈᐊᕈᖕᓇᖅᑐᑦ ᐊᑎᖏᑦ. 

 ᐅᖃᖃᑎᒋᑦᑎᐊᖃᑦᑕᕐᓗᒋᑦ ᑐᓴᐅᒪᑎᑦᑎᐊᕐᓗᒋᑦ ᓄᓇᓕᖕᒥᑦ 
ᐱᑎᑦᑎᔩᑦ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ. 

 ᓴᖅᑭᑎᖃᑦᑕᕐᓗᒋᑦ ᓂᕈᐊᑎᑦᑎᓂᐅᖃᐅᔪᒧᑦ ᖃᓄᐃᖓᓂᐅᔪᑦ. 

ᐱᓕᕆᐊᖓᑦ ᓄᓇᓕᖕᒥᑦ ᐱᑎᑦᑎᔪᑦ ᓂᕈᐊᖅᑎᑦᑎᓂᕐᓄᑦ 2019-
ᒥᑦ 

ᓄᓇᓕᖕᒥᑦ ᐱᑎᑦᑎᔪᑦ ᐊᐅᓚᑦᑏᓐᓇᕈᖕᓇᖅᑐᑦ ᓂᕈᐊᖅᑎᑦᑎᓂᕐᓂᒃ 
ᐱᓕᕆᖃᑎᒌᒡᓗᑎᒃ. 

ᓄᓇᓕᖕᒥᑦ ᐱᑎᑦᑎᔪᑦ ᐱᔭᒃᓴᐅᑎᖃᕐᓂᐊᖅᑐᑦ ᐅᑯᓄᙵ: 

 ᐃᖕᒥᖕᓄᑦ ᐊᖏᖃᑎᒌᒍᑎᓕᐅᕐᓗᑎᒃ ᐊᑕᐅᑦᑎᒃᑯᑦ 
ᓂᕈᐊᖅᑎᑦᑎᓂᖃᕈᒪᒃᐸᑦ. 

 ᑎᒃᑯᐊᖅᓯᓗᑎᒃ ᐊᑭᓕᖅᑐᕐᓗᒍᓗ ᓂᕈᐊᖅᑐᓕᕆᔨ ᐊᒻᒪᓗ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᓗᒃᑖᑦ ᓄᓇᓕᖕᒥᑦ ᐱᑎᑦᑎᔨᓄᑦ. 

 ᐋᖅᑭᒡᓗᒋᑦ, ᐊᑭᓕᖅᑐᕐᓗᒋᑦ, ᐊᒻᒪᓗ ᐊᐅᓚᓪᓗᒋᑦ 
ᓂᕈᐊᖅᑎᑦᑎᓂᕐᒧᑦ ᑎᑎᕋᕐᕕᐅᔪᑦ ᐊᒻᒪᓗ ᓂᕈᐊᕆᐊᖅᑐᕐᕖᑦ. 

 ᐅᖃᖃᑎᒋᑦᑎᐊᖃᑦᑕᕐᓗᒋᑦ ᑐᓴᐅᒪᑎᑦᑎᐊᕐᓗᒋᑦ ᓄᓇᕗᒻᒥ 
ᓂᕈᐊᖅᑐᓕᕆᔨᒃᑯᑦ ᐊᒻᒪᓗ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ. 

ᑎᑎᖅᑲᒧᑦ ᐃᓚᒋᔭᐅᔪᖅ B:  ᓇᐃᓈᖅᓯᒪᔪᖅ ᑮᓇᐅᔭᖅᑑᑎ 
 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑕ       

       
ᑮᓇᐅᔭᖅᑑᑎᒧᑦ ᐅᓂᑉᑳᖅ ᐃᓱᓕᑦᑐᖅ ᒫᑦᓯ 2018 

    
ᐅᑭᐅᒧᑦ 2017-2018 
       
  ᑮᓇᐅᔭᖅᑑᑎ ᐊᑐᖅᑕᐅᔪᖅ ᐊᒥᐊᒃᑯ 
ᐱᓕᕇᓐᓇᐅᔭᖅᑐᑦ ᑮᓇᐅᔭᓕᐊᖏᑦ  796,000  766,476   29,524  
ᐱᓕᕆᓚᐅᐱᓪᓚᒃᑐᑦ 
ᑮᓇᐅᔭᓕᐊᖏᑦ    274,000  159,530   114,470 
ᑲᑎᖦᖢᒋᑦ          1,070,000  926,006   143,994  
ᑐᓂᕐᕈᓯᐊᑦ (CIVIX)     25,000  24,500 500 
ᑲᑎᖦᖢᒋᑦ     25,000  24,500 500 
ᓂᕈᐊᖅᑎᑦᑎᓃᑦ-ᓱᓇᑐᐃᓐᓇᐃᑦ    
ᐃᖏᕐᕋᔭᖕᓂᕐᒧᑦ   258,000 230,260 27,740 
ᐊᑐᖅᑕᐅᔪᑦ ᐊᒻᒪᓗ ᐊᑐᖅᑕᐅᔪᒃᓴᐃᑦ  154,000  50,092 103,908 
ᓂᐅᕕᖅᑕᐅᔪᑦ ᐱᔨᑦᑎᕋᐅᑏᑦ   377,000 326,243 50,757 
ᐃᒡᓗᕐᔪᐊᕐᒧᑦ ᐊᑐᖅᑐᑦ  389 (389) 
ᐱᔨᑦᑎᕋᐃᓂᕐᒧᑦ ᑳᓐᑐᕌᒃ     782,000 1,046,879 (264,879) 
ᐱᔨᑦᑎᕋᐃᓂᕐᒧᑦ ᑳᓐᑐᕌᒃ   56,000   24,020    31,980 
ᐊᓯᖏᑦ ᐊᑐᕐᓂᑯᐃᑦ     77,000   1,002  75,998    
ᐱᖁᑎᒋᔭᐅᔪᑦ       2,640   (2,640) 
ᖃᕆᑕᐅᔭᐃᑦ ᐃᓚᖏᓪᓗ   27,000  24,274 2,726 
ᑲᑎᖦᖢᒋᑦ          1,731,000  1,705,799  25,201  
ᑲᑎᖦᖢᒍ ᑮᓇᐅᔭᖅᑑᑎ 2,826,000 2,656,305   169,695 

 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 
Legislative Assembly of Nunavut 
Assemblée législative du Nunavut 

